En Maganda a Bareta ayun kanni
JUAN

Paliwanag Tungkul ten Libru

Iydd a Maganda a Bareta ayun kdnni Juan, a
mangpakapospos a ti Jesus en awan ti katapusan a
Upos nen Diyos a, “Nagin tolay sakay ndkpagyan
dikomi.” Nesulat iydd a Maganda a Bareta tanni
en mangbasa hidi ay sumampalataya a ti Jesus en
nepangaku a Tagapagligtas, en Anak nen Diyos,
tanni magkahud hidi ti biyag (20:31).

En dipalongu a bahagi ay mangpakapospos ten
iba-iba a himala a mangpatunay a ti Jesus en
nepangaku a Tagapagligtas, en Anak nen Diyos.
Kasunud haddi en paliwanag hidi tungkul ten hi-
mala hidi. Ti iyadd a bahagi ay nepaliwanag a
naniwala en agum kanni Jesus sakay nagin taga-
sunud na hidi. En agum bi ay awan naniwala,
sakay sinalungat di pa siya. Nakasulat ten kapit-
ulu 13 hanggan 17 en katapusan a gibi ni Jesus
kaguman en disepulus na hidi sakay en maga-
nda a pakpaggagum na dikodi. Ti gibiyid a iyud
ay pinabegsak na en isip di tanni magin handa
hidi ten pademat a pangyayari. Ten katapusan
hidi a kapitulu ay nesulat en pagdikap, pagbista
sakay pangpaku dikona ten kudus, en kakkabiyag
na ruway, sakay en makpal hidi a beses a kappeta

na ten disepulus na hidi kattapos na a mabiyag a
ruway.

En istorya a tungkul ten babbi a nadikap ti
pangngalunya (8:1-11) ay namarkaan ti kona haddi

() a tanda gapu awan iyad ketan ten kakpalan a
dipalongu hidi a kasulatan sakay ten purumeru
hidi a salin, sakay ten agum a kasulatan ay iba en
paketan tiiyad.

Inatdenan ti diin nen Maganda a Bareta ayun
kanni Juan en biyag a awan ti katapusan ten
pamamag-itan ni Cristo, a essa a kaluub a magsa-
pul dan nadid sakay matanggap nen mangtang-
gap hidi ten dulaw ni Jesus, en Dilan, en Katu-
tuhanan sakay en Biyag. Ketan tiiyad a libru en
matalinhaga a paggamit ti karaniwan a bagay kona
ten dinom, tinapay, simbuwan, pastol sakay en
tupa na hidi, en ponan ni ubas sakay ten bunga
na, tanni ipeta sakay itoldu en katutuhanan hidi a
ispirituwal.

Lasan nen Libru
En dipalongu a upos 1:1-18
Ti Juan a Magbinyag sakay en dipalongu hidi a
disepulus ni Jesus 1:19-51

En pagserbi ni Jesus 2:1-12:50

En katapusan hidi a aldew ni Jesus 13:1-19:42

En ruway a kakkabiyag sakay en kdppeta nen

Panginoon a ti Jesus 20:1-31
En kappeta ni Jesus ten pittu a disepulus 21:1-25

En Upos nen Biyag
1 Sapul pa ten sapul ay ked dan en Upos, kagu-
man nen Diyos en Upos, sakay en Upos ay siya dan
en Diyos.
2 Sapul pa ten sapul ay kaguman dan siya nen
Diyos.

3 Linalang en atanan bagay a ten pamamag-
itan na, sakay awan ti linalang a bakan a ten
pamamag-itan na.

4En Upos en paggubwatan ni biyag, sakay iyad
a biyag ay nangatad ti demlag ten tolay.

Slydd a demlag ay magdemlag ten kadikldmman,
sakay awan iyad madaig nen diklam.

6 Nadid, tehud a essa a lallaki a inutusan en
Diyos, en ngaran na ay ti Juan.

7 Pinaangay na ti Juan ten tolay hidi, inutusan
siya tanni ipahayag na en tungkul ten demlag,
tanni sumampalataya en atanan a tolay.

8 Bakan a ti Juan en demlag, nan inutusan siya
tdnni mangpahayag ni deya en demlag.

9En tunay a demlag a mangdemlag ten atanan
a tolay ay dumemat ti munduwiday.

10 Dummemat en Upos ti munduwiday, peru
awan siya tinenggi ni munduwiday maski ni
linalang i munduwiday ten pamamag-itan na.

11 Ummangay siya ten sadili na a banuwan,
peru awan siya tinanggap nen kabanuwan na
hidi.

12 Peru en atanan a nangtanggap sakay sum-
mampalataya dikona ay inatdenan na ti karapatan
amagin anak nen Diyos.

13 Nagin anak ngani hidi nen Diyos bakdn a ten
pamamag-itan nen pisikal a kakkeenak oni gapu
ten kagustuwan nen tolay, nan gapu ten kaluuban
nen Diyos.

14 En Upos ay nagin tolay sakay ndkpdgyan
dikomi. Netan mi en kaluwalhatian na bilang
bugtung a anak nen Ama. Putat siya ti kabaitan
sakay katutuhanan.

15 Impahayag siya ni Juan, sakay impakraw na
ten tolay hidi a, “Siya en kinagi ku dikomoy a, ‘En
dumemat a kasunud ku ay mataas nan sikan, gapu
baguwak a neenak ay ked dan siya.””

16 Gapu putat siya ti pdgmahal, ay naranasan tam
a atanan en tulos-tulos a pagpapala.

17 Neatad dikomi en Kautusan nen Diyos ten
pamamag-itan ni Moises, peru en kabaitan sakay
katutuhanan ay neatdd ten pamamag-itan ni Jesu-

Cristo. = ) )
18 Maski nikan ay awan palla ti naketa ten Diyos.

Peru impakilala siya nen bugtung a Anak a tunay
a kasayaan nen Ama.

En Pdgpahayag ni Juan a Mdgbinyag
(Mt. 3:1-12; Mc. 1:1-8; Lu. 3:1-18)

19 Inutusan nen pinunu hidi nen Judio hidi ti
Jerusalem en sangan a padisakay Levita aitanung
kanni Juan ni deya siya.

20Intapat a kinagi ni Juan dikodi, “Bakdn a sikdn
en Cristo.”

21“Ni konahud ay deya ka?” tanung di,

“Siko beman ti Elias?” “Bakdan a sikan,” kagi ni
Juan.

“Siko beman en propeta?” Kinagi na dikodi,
“Bakan a sikan.”

22 “Deya ka beman a talaga? Kagiyan mu
dikomi tanni tehud kami a mekagi ten nagutus
hidi dikomi. Anya makagi muwid tungkul ti sadili
muwen?”

23 “Tummabbig ti Juan ten pamamag-itan nen
kinagi ni propeta Isaias,

“Sikan en boses nen tolay a magpakraw ten
parang,

‘Pasunongan moy en paglakadan nen Pangi-
noon.””
24En nagtanung hidi ay inutusan nen Pariseo

hidi.

25 Tinanung di a ruway ti Juan, “Bakin mag-
binyag ka, ni bakan bali a siko en Cristo, oni ti
Elias, oni en propeta?”

26 Tummabbig ti Juan, “Mdagbinyagdk dikomoy
ten dinom, peru tehud a ked ti ditdngnga moyen a
awan moy matenggi.

27 Dumemat siya a kasunud ku peru awanak
karapatdapat dikona maski ni mangokbis dalla
ten igut nen sandalyas na.”

28 Ilyad ay nangyari ti Betania, ten dibelyu nen
dinom ti Jordan a naghinyagan ni Juan.

En Tupa nen Diyos

29 Ten kailawan na, ay netan ni Juan ti Jesus a
umadeni dikona. Kaya kinagi na ten tolay hidi,
“Siya iddi en Tupa nen Diyos. Siya en mangibut
ten kasalanan nen tolay ti munduwiday.

30 Siya en kinagi ku dikomoy a dumemat a ka-
sunud ku a mas mataas nan sikan. Gapu baguwak
pa a neenak ay ked dan siya.

31 Awan ku bi siya matenggi tenhud peru um-
mangayak haddi a maghinyag ti dinom tanni ipak-
ilala ku siya ti Israel.

32 Kattapos ay nagpatunay ti Juan, a kinagi na,
“Netan ku en Ispiritu a dummibdabbi a gubwat di-
langet a kona ten essa a kalapati, sakay ummapon
dikona.

33 Awan ku siya matenggi tenhud, peru en
nangutus dikoku a magbinyag ti dinom ay siya

labi en nagkagi a, ‘Ketan mu a dumibdabbi en Ispir-
itu sakay magyan ten essa a tolay. Iyud a tolay i
magbinyagid ti Banal Ispiritu.’

34 Mineta ku siya kaya patunayan ku a siya en
Anak nen Diyos.”

En Dipalongu hidi a Disepulus ni Jesus

35 Ten kinailawan na, ay ked ddmman haud ti
Juan kaguman na en duwwa na a disepulus.

36 Dikona ketan na ti Jesus a magtalib ay kinagi
na, “Siya en Tupa nen Diyos!”

37 Ten pdékkasanig nen duwwa a disepulus ten
kinagi ni Juan, ay inunud di ti Jesus.

38 Dikona sumulig ti Jesus, ay netan na hidi a
umunonud, kaya tinanung na hidi, “Anya kailan-
gan moyid?”

Kinagi di, “Hadya tattulusan muwid Rabbi?” (En
gustu a kagiyan nen Rabbi ay Maistu.)

39 “Kamon hadd angen moy ilingdn,” kagi ni
Jesus.

Kaya nakkuyughidi kdnniJesus sakay netan dien
tattulusan na; sakay naktulos dan bi hidi ti iyud a
aldew gapu magalaskuwatru dan ten apon.

40 En essa ten duwwa a nakasanig ten kinagi ni
Juan ay ti Andres a kapatkaka ni Simon Pedro.

41 Kaya inaryok ni Andres en kapatkaka na a ti
Pedro sakay kinagi na, “Netan mi dan en Mesias!”
(En gustu a kagiyan nen Mesias ay Cristo.)

42 Ingkuyug ni Andres ti Simon a ummangay
kanni Jesus.

Ten pdakketa ni Jesus kanni Pedro ay kinagi na,
“Siko ay ti Simon a anak ni Juan. Sapul nadid ay

ngaranan ka dan a Cefas.” (En kahulugan na ay
Pedro, ti iba a upos ay batu).

En Dulaw kdnde Felipe ay ti Natanael

43 Ten kailawan na ay naisipan ni Jesus a uman-
gay ti Galilea. Netan na haud ti Felipe sakay kinagi
na, “Makkuyug ka dikoku.”

44 (Ti Felipe ay taga-Bethsaida a kabanuwan de
Andres ay ti Pedro.)

45 Netan ni Felipe ti Natanael, sakay kinagi na
dikona, “Netan mi dadn en kinagi ni Moises ten
kasulatan sakay nen propeta hidi. Siya ay ti Jesus
a taga Nazaret a anak ni Jose.”

46 “Tehud beman a maggubwat a mahusay ti
Nazaret?” tanung ni Natanael.

Tummabbig ti Felipe, “Karon had angen mu il-
ingan.”

47 Pakketa ni Jesus kanni Natanael a patamu
dikona ay kinagi na, “Ilingdn moy, i tatarudanen
a Israelita. Awan siya magwariwari.”

48 Tinanung siya ni Natanael, “Konyadk mu a
nakilala?”

Tummabbig ti Jesus, “Bagu ka pa a dulawan ni
Felipe ay netan taka dan dikona a ked ka ten sarok
nen kayu a igos.”

49 Kinagi ni Natanael, “Maistu, talaga a siko en
Anak nen Diyos! Siko en Hari ni Israel!”

50 Kinagi ni Jesus, “Sumampalataya ka beman
gapu ten kinagi ku a netan taka ten sarok nen
kayu a igos? Makpal ka pa a ketan a mas lalu pa

haan”
51 Sakay kinagi ni Jesus dikona, “Tandaan mu,

ketan mu a bukas dilanget sakay en anghel hidi

nen Diyos ay sumangkay sakay umugsad ten
pappagyanan nen Anak nen Tolay.

2
En Kasalan ti Cana
INadid, kallipas nen kaduwwa a aldew, ay tehud

a kasalan ti Cana a sakup ni Galilea. Ked haud en
ina ni Jesus.
2 Imbitadu bi de Jesus ay ten disepulus na hidi

ten kasalan. o
3 Naubusan hidi ti alak ten handaan. Kaya

kinagi nen ina ni Jesus dikona, “Naubusan dan
hidi ti alak.”

4 Kinagi ni Jesus, “Dyanak mu dipalonguwan.
Bakan palla a iyad en tama a odas.”

5 Kinagi nen ina na ten magserbi hidi, “Gamitan
moy en anyaman a kagiyan na dikomoy.”

6 Tehud a anndm a tapayan a maglasan ti manga
duwwa a pulu hanggan tallu a pulu a galon. Hidi
iyad ay nehanda para paggugasan nen Judio hidi
ayun ten relihiyon di.

7Kinagi ni Jesus ten mdagserbi hidi, “Sigi putatan
moy ti dinom tapayanen hidi.”

Pinutat di ngani en tapayan hidi. 8 Sakay kinagi
na dikodi, “Mangsigit kam sakay iyangay moy ten
tagapamahala ten kasalan.”

Nangsigit ngani hidi sakay inyangay di ten taga-
pamahala ten kasalan.

9 Dikona ennaman nen tagapamahala ten
kasalan en dinom a nagin alak ay awan na
tukoy ni hadya iyud a naggubwat. Peru tukoy
nen magserbi hidi a nangsigit. Kaya dinulaw nen
tagapamahala en lallaki a kinasal.

10Kinagi na, “En masarap a alak en purumeru a
iluwas sakay iluwas en mahina a kalasi ni alak ni
makpal dan a mainom en tolay hidi. Peru siko ay
indimudyan mu a inluwas en masarap a alak.”

11 Iyad a ginamet ni Jesus ti Cana, en ka-
purumeruwan a ginamet na a himala. Ten
pamamag-itan ni iyud ay nehayag en kapang-
yariyan na sakay naniwala en disepulus na hidi.

12 Kattapos ni iyud, ay ummangay de Jesus ti
Capernaum. Kaguman na en ina na, sakay en
kakkapatkaka na hidi ay ten disepulus na hidi.
Sakay naktulos hidi haud ti sangan a aldew.

En Pdgmalasakit ni Jesus ten Templo
(Mt. 21:12-13; Mc. 11:15-17; Lu. 19:45-46)

13 Nadid, dikona a adeni dan en Piyesta nen
Aldew nen Pagtalib nen Judio hidi, ay ummangay
ti Jesus ti Jerusalem.

14 Ten kassddddp na ten Templo, ay netan na
en tolay hidi a maglaku-laku. Maglaku hidi ti
kabakaan, tupa sakay kalapati, sakay netan na bi
haud en magpalit hidi ti pilak.

15 Naggamet ti Jesus ti paghaplit a lubid sakay
intabuy na a paluwas ten Templo en maglaku-laku
hidi, pati en baka hidi sakay tupa hidi. Insapwar
na en pilak nen magpalit hidi sakay impdagpasakab
na en lamisaan di hidi.

16 Sakay kinagi na ten maglaku hidi ti kalapati,
“Ibutan moy haddi hidi iyan, bakin ginamet moy a
palengki en bilay nen Ama ku?”

17 Naala-ala nen disepulus na hidi en nesulat
ten kasulatan a, “En pagsurug ku ten bilay mu ay
kuman a apoy a maggerab ti pusu kuwiday.”

18 Gapu haud, ay tinanung siya nen pinunu hidi
nen Judio hidi, kinagi di, “Anya i mepeta muwid
dikomi a himala, tanni patunay a tehud ka a kara-
patan a gamitan iyad?”

19 Tummabbig ti Jesus, “Rabbadn moy i Tem-
plowid a iyad sakay ten alay nen tallu a aldew ay
itakndg ku iyad a ruway.”

20 Kinagi nen pinunu hidi nen Judio hidji,
“Samantala appat a pulu ay ti &nndm a taon a gi-
nametiTemplowid aiyad? Sakay nadid ay itaknag
mu la ti tallu a aldew?”

21 Peru en Templo a kinagi ni Jesus ay en bdaggi
na.
22Kaya, dikona nabiyag siya a ruway ten katallu

a aldew, ay naala-ala nen disepulus na hidiiyud a
kinagi na. Sakay lalu hidi a naniwala ten kasula-
tan sakay ten intoldu hidi ni Jesus.

Tukoy ni Jesus en Isip nen Tolay hidi

23 Nadid, ten Piyesta nen Aldew nen Pdgtalib
ti Jerusalem, ay makpal en summampalataya
kanni Jesus ten dikona ketan di en himala hidi a
ginaggamet na.

24 Peru awan nagtiwala ti Jesus dikodi gapu
tukoy na en ked ten isip di.

25 Awan dén siya kailangan a baretaan tungkul
ten deyaman, gapu tukoy na en ked ten isip nen
atanan a tolay.

3

Tinolduwan ni Jesus ti Nicodemo

1Nadid, tehud a essa a pinunu nen Judio hidi a
en ngaran na ay ti Nicodemo. Kabilang bi siya ten
grupu nen Pariseo hidi.

2Ten essa a gibi, ay ummangay siya kanni Jesus
sakay kinagi na, “Maistu, tukoy mi a siko ay essa
a maistu a gubwat ten Diyos gapu awan ti mak-
agamet ten himala hidi a gdggamitdn mu ni awan
dikona en Diyos.”

3 Tummabbig ti Jesus, “Kagiyan ku dikomu men-
tras a awan meenak a ruway en essa a tolay ay
awan na ketan en kahariyan nen Diyos.”

4 “Konya a meenak a ruway en essa a tolay a
matanda dan? Makasaddap beman siya a ruway
ten tiyan nen ina na para meenak a ruway?” kagi

ni Nicodemo.
5Kinagi ni Jesus, “Tandaan mu, en tolay a awan

meenak a ruway ten dinom sakay ten Ispiritu, ay
awan makasaddap ten kahariyan nen Diyos.

6 En meenak ayun ten pagkatolay ay tolay, sakay
en meenak ayun ten Ispiritu ay ispiritu.

7 Dyan ka magtaka ten kinagi ku dikomu,
‘Kailangan a meenak a ruway en atanan a tolay.’

8 Ni magpards ay masanig mu en tdnnug na
peru awan mu tukoy naggubwatan naid sakay
tamuwan naid. Kona labi hud en tolay a neenak
ayun ten Ispiritu.”

9Kinagini Nicodemo, “Konya iydd a mangyari?”

10 Kinagi ni Jesus, “Essa ka pa bi a matalinu a
maistu ti Israel bakin awan mu maintendiyan i
bagayid a hidi iyad?

11 Tandaan mu: en ikagi mi ay tukoy mi, sakay
en patunayan mi ay netan mi, peru awan moy
iyud tinanggap.

12 Ni awan kam maniwala ten bagay hidi a
kagiyan ku tungkul ti munduwiday, ay konya moy
a paniwalaan en ikagi ku a tungkul ten bagay hidi
dilanget?

13 Awan ti iba a ummangay dilanget nan en
dummibabbi a gubwat dilanget a en Anak nen
Tolay.

14Sakay ni konya a indisunu ni Moises en tangsu
a biklat ten parang ay kona labi hud a kailangan a
idisunu en Anak nen Tolay.

15 Tanni deyaman en sumampalataya dikona ay
magkahud ti biyag a awan ti katapusan.

16 Gapu mahal a tarud nen Diyos en atanan a
tolay ti munduwiday, kaya inyatad na en bugtung
na a Anak, tanni deyaman en sumampalataya
dikona ay awan mepahamak nan magkahud ti
biyag a awan ti katapusan.

17Gapu inutusan nen Diyos en anak na, bakan a
para hatulan ti parusa i munduwiday, nan iligtas
ten pamamag-itan na.

18 Awan ddn mahatulan a maparusaan en
sumampalataya ten Anak. Peru nahatulan dan en
awan sumampalataya. Gapu awan siya summams-
palataya ten bugtung a Anak nen Diyos.

19 Nahatulan hidi, gapu ummangay ddan ti
munduwiday en demlag, peru ginustu pa nen
tolay hidi en dikldm nan ten demlag, gapu en
gaggamitan di ay magkadukas.

20 En mdggamet ti madukds ay maiyamut ten
demlag. Adeyuwan dien demlag tdnni awan ketan
en gamet di.

21 Peru en mabiyag a ayun ten katutuhanan ay

umadeni ten demlag, tdnni mehayag en gamet na
a ayun ten kaluuban nen Diyos.

De Jesus ay ti Juan

22 Kattapos ni iyud ay ummangay de Jesus ay ten
disepulus na hidi ti Judea. Ndagyan hidi haud ti
sabadit a panahun sakay nagbinyag ten tolay hidi.

23 Ti iyud a panahun, ay magbinyag bi ti Juan
ti Enon, adeni ti Salim, gapu makpal a dinom
haud, sakay ummangay dikona en tolay hidi a
magpabinyag.

24 (Awan palla hud nepiresu ti Juan)

25 Nadid, nagkatdbbigan en disepulus hidi ni
Juan ay ten essa a Judio, tungkul ten paglinis ayun
ten relihiyon di.

26 Kaya ummangay hidi kanni Juan, sakay kinagi
di, “Maistu, en lallaki a kaguman mu ten dibelyu
ni Jordan, en pinatunayan mu, ay magbinyag bi
sakay ngari-ngari a atanan tolay ay ummangay

dikona!” ) )
27Kinagi ni Juan, “Awan ti magamet en tolay ni

awan ipagkaluub nen Diyos.

28 Awan moy beman naala-ala en kinagi ku
dikomoy a bakan a sikan en Cristo nan inutusanak
la a magdipalongu dikona.

29En babbi a ikasal ay para ten lallaki a ikasal. En
abay a maguray ten kdddemat nen lallaki a ikasal
ay masaya a tarud ni masanig na dan en boses nen
lallaki. Konaak labi haud nadid masayadk a tarud
a meta ku en tolay hidi a umangay kanni Jesus.

30Kailangan a lalu siya a metaas, sakay sikan ay
mebaba.

TiJesus en Gubwat Dilanget

31 En gubwat dilanget ay kataasan ten atanan;
en gubwat ti lutaiday ay tagaluta sakay magupos
tungkul ten bagay hidi ti lutaiday. En gubwat
dilanget ay kataasan ten atanan.

32Imbareta na en nasanig na sakay en netan na,
peru awan ti maniwala ten imbareta na.

33 Peru en naniwala hidi ten imbareta na, ay
magpatunay a en kinagi nen Diyos ay tama.

34 En inutusan nen Diyos ay magpahayag ten
upos hidi nen Diyos, gapu awan ti karad en
pagkaluub nen Diyos ten Ispiritu na.

35 Mahal nen Diyos en Anak, sakay inyatadd nen
Diyos dikona en pdmmahala ten atanan a bagay.

36 En sumampalataya ten Anak nen Diyos, ay
tehud a biyag a awan ti katapusan. Peru en awan
sumunud ten Anak, ay awan magkahud ti biyag.
Nan manatili dikona en iyamut nen Diyos.

4

TiJesus sakay en Samaritana

1Nadid, nabareta nen Pariseo hidi a mas mak-
pal a naakit sakay nabinyagan ti Jesus nan ti Juan.

2 (Peru bakan a ti Jesus a mismu en magbinyag,
nan en disepulus na la hidi).

3 Dikona nabareta iyud ni Jesus, ay lummakad
siya ti Judea, sakay nagsoli ti Galilea.

4Ten kdssoli di ay kailangan a dumaman siya ti
Samaria.

>Nademat di en essa a banuwan a en ngaran na
ay Sicar a sakup ni Samaria. Adeni ti Sicar en luta
a inyatad ni Jacob ten anak na a ti Jose.

6 Ketan haud en bal-ung ni Jacob. Kaddemat
di haud ay naggetnud ti Jesus ten gilid nen bal-
ung, gapu pagud a naglakad. Halus adeni dan a
magtanghali en aldew.

7Tehud a essa a Samaritana a angay summagab.
Kinagi ni Jesus dikona, “Mdk-enumdk pay.” 8 (Ti
iyud a pagkakataun ay awan en disepulus na hidi
gapu ummangay hidi ten banuwan a mamali ti
makan di.)

9Kinagi dikona nen Samaritana, “Awan beman
Judio ka, sakay mak-enom ka dikoku a Samari-
tana?” (Gapu awan maaria makpaggagum en Judio
hidi ten Samaritano hidi.)

10 Kinagi ni Jesus dikona, “Ni tukoy mu la en
kaluub nen Diyos, sakay ni deya i mak-enomidi
dikomu, ay maaria siko i maggidid dikona ti dinom
sakay atdenan na ka ti dinom a makapangatad ti
biyag.”

11 Kinagi nen babbi, “Ti kadsalad ni bal-ungidi
sakay awan ka pa bi ti pagtabu, hadya pangalapan
muwid ti dinom a makapangatad ti biyag?

121yad a bal-ung ay gubwat ten ninunu mi a ti
Jacob. Umminom siya haddi sakay en anak na hidi
maski en hayup na hidi. Mataasan mu beman
siya?” kagi na.

13Kinagi ni Jesus, “En uminom ti dinomid a iyad
ay mauwaw padi a ruway,

14 peru en uminom ten iyatdd ku a dinom ay
awan dan mauwaw a ruway. Gapu en dinom a
iyatad ku ay magin kona ten bukal a tulos-tulos a
magbulos sakay makapangatad dikona ti biyag a
awan ti katapusan.

15 Kinagi nen babbi, “Atdenandk mu pay ti kona
ti iyan a dinom tanni awandk dan mauwaw a
ruway, sakay awanak dan sumoli haddi a sumagab
aruway.”

16 “Umuli ka dan sakay ikuyug mu haddi en
kabinga mu,” kagi ni Jesus.

17“Awandk ti kabinga,” tdbbig nen babbi.

Kinagi ni Jesus, “Tama ka, ti kinagi muwen a
awan ka ti kabinga

18 gapu limma dan en nagin kabinga mu, sakay
en kapisan mu nadid ay bakan mu a kabinga.”

19 Kinagi nen babbi, “Talaga a propeta ka
bewad?”

20 “Haddi a bukid a sinumamba ten Diyos en
ninunu mi hidi, peru kagi moy a Judio hidi a ti
Jerusalem la dapat a sambadan en Diyos.”

21Kinagi ni Jesus dikona, “Maniwala ka dikoku,
a sambadn en Diyos bakan la a ti iyan a bukid oni
ti Jerusalem.

22 Sjkam a Samaritano ay awan moy tukoy i
sambadn moyid, peru sikami a Judio hidi ay tukoy
mi en sambaan mi, gapu en kaligtasan ay nagsa-
pul ten Judio hidi.

23 Peru dumemadt dén en panahun nadid dan
nganiamismu, a en tunay a sumamba ten Ama ay
sumamba ten ispiritu ay ten katutuhanan. Gapu
iyud en gustu nen Ama ten balang sumamba
dikona.

24 En Diyos ay Ispiritu, kaya dapat siya a sam-
baan ten ispiritu ay ten katutuhanan.

25 Kinagi nen babbi, “Tukoy ku a pademat en
Mesias, en kakkagiydn a Cristo. Kaddemdt na ay
siya en mangpaliwanag dikomi ten atanan a bagay”

26 “Sikan dé&n iyad a mismu i kagiydn muwen,”
kagini Jesus.

27 Kadddemat nen disepulus hidi ni Jesus a gub-
wat ten banuwan ay nabigla hidi dikona ketan di
a makpagguron siya ten Samaritana. Peru awan
ti nagtanung dikodi ten babbi a, “Anya kailangan
muwid?” Awan bi ti nagtanung kanni Jesus a,
“Bakin makpagguron ka dikona?”

28],inakadan nen babbi en isdssagab na, summoli
ten banuwan sakay kinagi na ten tolay hidi haud,

29 “Kadtamon, angen moy ilingdn en tolay a
nakatukoy ten atanan a ginamet ku. Siya dan wad
Cristowid?”

30 Ten pdkkatukoy di ay lummuwas hidi ten
banuwan sakay ummangay hidi kanni Jesus.

31 Pumensangan dan a kinagi nen disepulus na
hidi a, “Maistu, angay ka pa kuman.”

32 Peru kinagi na, “Tehudak a pagkain a awan
moy tukoy.”

33 Kaya nagtanungan en disepulus na hidi,
“Tehud wad a nangatad dikona ti makan na?”

34 Kinagi ni Jesus dikodi, “Pagkain kuwid ay
tupadan ku en kaluuban nen nangutus dikoku,
sakay tapusan en pagamet na dikoku.

35 Awan beman kakagiyan moy a, ‘Appat délla
a bulan ay sak-ani dan? Kagiyan ku dikomoy,
a nalutu dan en mula hidi nakahanda dan tanni
aniyan.

36 En maggapas ay makatanggap ti upa sakay
magpuron ti bunga a para ten biyag a awan ti
katapusan. Kaya en magmula sakay en maggapas
ay parehu hidi a magkahud ti kasayaan.

37Kayatamala en kakagiyan a, ‘Tha en magmula
sakay iba bi en magani.’

38 Utusan takam, a aniydn moy en awan moy
immula. Iba en nagpagud, sakay sikam en magani
ten nagpagudan di.”

39 Makpal a Samaritano ti banuwanid a iyud en
naniwala kanni Jesus, gapu ten pahayag nen babbi
a, “Kinagi na dikoku en atanan a ginamet ku.”

40 Kaya kinauron di ti Jesus a mdkpdgyan pala
siya haud. Sakay ndkpagyan bi siya haud ti duwwa
a aldew.

41 Makpal en summampalataya dikona masanig
di siya.

42 Kinagi di ten Samaritana, “Maniwala kami
dan nadid, bakan la a gapu ten kinagi mu nan
gapu nasanig misiya. Natukuyan mi dan a siya en
Tagapagligtas nen tolay ti munduwiday.”

Pinagpiyya ni Jesus en Anak nen Essa a Pinunu
43Nadid, kallipas nen duwwa a aldew, ay nagsoli
ti Jesus a tamu ti Galilea.

44 (Kinagi ni Jesus a en essa a propeta ay awan
diigagalang ten sadili na a hanuwan.)

45 Kadddemat ni Jesus ti Galilea ay mahusay en
pangtanggap dikona nen tolay hidi, gapu natan-
daan di en atanan a ginaggamet na a himala ti
Jerusalem ten Piyesta nen Aldew nen Pagtalib.

46 Ummangay a ruway ti Jesus ti Cana a sakup
ni Galilea a nanggamitan na ten dinom a nagin
alak. Ti Capernaum ay tehud a essa a pinunu ni
gubiyernu a tehud a anak a lallaki a tehud a saket

47 sakay maghingalu dan. Dikona a nabareta na
a nagsoli ti Jesus ti Galilea a gubwat ti Judea, ay

ummangay siya ndkpagguron kanni Jesus a angay
na pagpiyyaan en anak na ti Capernaum.

48 Kinagi ni Jesus, “Mentras a awan kam ti ketan
a himala hidi sakay makataka-taka a bagay ay
awan kam sumampalataya.”

49 Kinagi nen pinunu, “Kadtamon pay, Pangi-
noon, bagu matay en anak ku.”

50 Kinagi ni Jesus dikona, “Umuli ka dan,
mahusay dan en anak mu.” Pdkkasanig nen lallaki
ten kinagi ni Jesus ay naniwala siya sakay tulos

dan a ummuli.
51 Maglakad palla siya ten soli na ay natagbu

na dan en alipin na hidi sakay kinagi di dikona a
nagpiyya dan en anak na.

52 Tinanung na hidi, “Anya a kaodas nagpiyya
naid?”

Kinagi di, “Nawasan siya tenladu na ten ala-una
nennapon.”

53 Naala-ala nen pinunu a konahud en odas
dikona kinagi ni Jesus a, “Mahusay dan en anak
mu.” Kaya summampalataya siya sakay en buuna
a pamilya kanni Jesus.

54]yad en kaduwwa a ginamet ni Jesus a himala
ti Galilea kdggubwat na ti Judea.

S

En Pagpapiyya ni Jesus ten Tehud a Saket ti
Betesda
1 Nadid, kdttapos ni iyud, ay ummangay ti Jesus
ti Jerusalem ten piyesta nen Judio hidi.
2Tibanuwanid aiyud ay tehud a dikdl a dipositu
ni dinom a kadeni nen Pintuwan nen Tupa hidi.

Iyud a dinom ay ngangngaranan nen Judio hidi a
Betesda, ten gilid na ay tehud a limma a bilay.

3 Napisanpisan haud en te manga saket hidi,
kona ten buradk, pilay sakay lupug.

4(Gaputehud a panahun a dumibdbbi en Anghel
nen Panginoon sakay kibugan na en dinom. En
medipalongu a tumabsung ay magpiyya siya
dnyaman en saket na.)

> Nadid, tehud haud a 14llaki a tallu a pulu ay ti

walu déan a taon a tehud a saket. _ ]
6 Netan siya ni Jesus, tukoy na a iyud a lallaki

ay nalay dan a tehud a saket. Tinanung na siya,
“Gustu mu beman a magpiyya?”

7 Tummabbig en tehud a saket, “Maistu, awan
biyay ti mangtulung dikoku a tumabsung ni tehud
dan a mangkibug ti dinomen, patamuwak palla ay
tehud dan a nakadipalongu dikoku.”

8KinaginiJesus dikona, “Tumaknégka, betbitan
mu i abak muwen, sakay maglakad ka.”

9Ti odasid a iyud ay nagpiyya en lallaki, inalap
na en abak na sakay naglakad.

Iyud a aldew ay Aldew nen Kaimang.

10 Kaya kinagi nen pinunu nen Judio hidi ten
lallaki a nagpiyya, “Aldew nadid nen Kdaimang!
Labag ten Kautusan a magbetbet ka ti abdk

muwen.”
1 Peru kinagina dikodi, “En nagpapiyya dikoku

1 nangkagiyid a betbitan ku i abdk kuwidi sakay
maglakadak.”

12 “Deya beman nagkagiyid dikomu a betbitan
mu i abak muwen sakay maglakad ka?” kagi di.

13 Peru awan tukoy nen lallaki ni deya en nagpa-
piyyadikona, gapu awan dan ti Jesus ten kakpalan

nen tolay.

14 Kallipas ni iyud, ay netan ni Jesus ten Templo
en lallaki a pinagpiyya na. Kagi na dikona, “Nadid
ta nagpiyya ka dan, ay dyan ka dan maggamet ti
kasalanan, bakay mas madukas pa i mangyariyid

dikomu.” _
15 Kéallakad nen lallaki ay ummangay siya ten

Judio hidi sakay kinagi na dikodi a ti Jesus i nag-
papiyyaid dikona.

16 Kaya sapul haud, ay inusig dan nen pinunu
hidi nen Judio hidi ti Jesus gapu ten pagpapiyya na
ten Aldew nen Kaimang.

17 Peru kinagi ni Jesus dikodi, “En Ama ku
ay tulos-tulos a magtarabahu a hanggan nadid,
konadk labi haud.”

18 Gapu ti iyud, ay lalu di a pinagsikapan a
pabunu ti Jesus gapu linabag na dan en batas nen
Aldew nen Kdimang ay kinagi na pa a en Diyos i
Ama naid, gustu naid a kagiyan ay ipantay na en
sadili na ten Diyos.

19Kaya kinagi ni Jesus dikodi, “Kagiyan ku diko-
moy en katutuhanan a awan ti magamet en Anak
a gubwat ten sadili na la; nan en ketan na a
gamitan nen Ama ay siya labi iyud i gamitan naid.
En gamitan nen Ama ay siya labi en gamitan nen

Anak. '
20 Gapu mahal nen Ama en Anak, kaya ipeta na

ten Anak en atanan a gdggamitan na, sakay higit pa
ti hidiiyan en gamet a ipeta dikona nen Ama tanni
lalu kam a humanga.

21 Ni biyagadn nen Ama en patay hidi, ay kona
labi hud, a biyagdn nen Anak en deyaman a gustu
na a biyagan.

22 Awan maghatul en Ama, nan inyatad na ten
Anak en atanan a kapangyariyan a maghatul,

23 tanni parangalan nen atanan en Anak a kona
ten pagparangal di ten Ama. En awan magparangal
ten Anak ay awan labi magparangal ten Ama a
nangutus ten Anak.”

24 “Kagiyan ku dikomoy en tatarudan, en
magsanig ten upos ku sakay en sumampalataya
ten nangutus dikoku ay magkahud ti biyag a
awan ti katapusan. Awan dan siya mahatulan
nan neagton dan siya ten biyag gubwat ten
kamatayan.

25 Tandaan moy iddi: dumemat en odas, nadid
dan ngani, a masanig nen patay hidi en boses
nen Anak nen Diyos sakay en madgsanig dikona ay
mabiyag.

26 Ni konya a en Ama ku a mismu en pag-
gubwatan nen biyag, kona labi hud en Anak ay
inatdenan na ti konahud a kapangyariyan.

27 Sakay indtdenan na bi ti kapangyariyan en
Anak a maghatul gapu siya en Anak nen Tolay.

28 Dyan kam magtaka ti kagiyan kuwidi, gapu
dumemat en odas a masanig nen patay hidi en
boses na.

29 Mabiyag hidi a ruway; atanan nen naggamet
ti maganda ay magkahud ti biyag a awan ti kata-
pusan, sakay en atanan a naggamet ti madukas ay
maparusaan.”

En Magpatunay hidi kdnni Jesus
30 Kinagi ni Jesus, “Awandk ti gamitan a ayun
la ten sadili ku, maghatulak a ayun ten kagiyan
dikoku nen Ama kaya tama en paghatul ku. Awan

ku sunudan en sadili ku nan en sunudan ku ay en
nangutus dikoku.

31Nisikadn la en mangpatunay tungkul ten sadili
ku, ay en pagpatunay ku ay awan tatarudan.

32 Peru tehud a magtistigu tungkul dikoku,
sakay en ikagi na ay tatarudan.

33 Tehud kam a inutusan tenhud Kkanni
Juan, sakay pinatunayan na en tungkul ten
katutuhanan.

34 Peru mas maganda ni en patunay ay awan
naggubwat ti tolay, kinagi ku la iyad tanni maligtas
kam.

35TiJuan ay kumdn a en demlag nen simbuwan
a magdemlag, sakay nasiyaan kam ti sangan la a
panahun ten demlag na.

36 Peru tehud a mangpatunay dikoku a higit pa
ten pagpatunay ni Juan. En gaggamitan ku hidi a in-
yutus nen Ama dikoku. Hidiiyadd en mangpatunay
a pinaangayak haddi nen Ama.

37Sakay en Ama a nangutus dikoku ay magpatu-
nay bi tungkul dikoku. Maski nikan ay awan moy
palla nasanig en boses na, sakay awan moy palla
netan en idsura na.

38 Awan nanatili dikomoy en upos na gapu awan
kam summampalataya ten inutusan na.

39 Mdggaadaldan kam ten Kasulatan, gapu en
paniwala moy ay haud moy a maaryok en biyag
a awan ti katapusan. Hidi iyan a Kasulatan ay
magpatunay tungkul dikoku!

40 Peru umad kam padi a magpasakup dikoku
tdnni magkahud kam ti biyag.”

41 Awan ku gustuwan a puriyan ni tolay.

42 Peru tukoy takam, tukoy ku a awan kam ti
pagmahal ten Diyos.

43Pinaangayak haddi nen Ama ku, peru awandak
moy tanggapan. Peru ni tehud a iba a angay haddi
a ayun la ten sadili na, ay siya en tanggapan moy.

44 Sakay en gustu moy la ay papuri nen balang
essa, awan moy ginustu en papuri a gubwat
ten eessa a Diyos. Konya kam a makapaniwala
dikoku?

45 Dyan moy isipdn a sikdn i mdangkasuwid
dikomoy ten Ama, ti Moises a inasaan moy i
mangkasuwid dikomoy:.

46 Ni talaga maniwala kam kanni Moises, ay
maniwala kam bi dikoku, gapu en insulat na ay
tungkul dikoku.

47 Nadid gapu awan kam maniwala ten insulat
ni Moises, ay awan moy bi mapaniwalaan en
kagiyan ku?”

6

En Pdgpakan ten Limmang Libu
(Mt. 14:13-21; Mc. 6:30-44; Lu. 9:10-17)
1 Kdttapos ni iyud ay ummarabes ti Jesus ten
dibelyu nen Minalnu ti Galilea, a ngangngaranan di

labi a Minalnu ti Tiberias. )
2Inunud siya nen makpal a tolay, gapu netan di

en pagpapiyya na ten tehud hidi a saket.

3 Summangkay ti Jesus ten bukid kaguman na
en disepulus na hidi sakay ndggetnud hidi haud.

4 Adeni dan tenhud en Piyesta nen Aldew nen
Pagtalib nen Judio hidi.

> Pakkatan-aw ni Jesus ten mamagdemattan a
makpal a tolay, ay tinanung na ti Felipe, “Hadya

kitam a makabali ti tinapay a kanan ni tolayen
hidi?”

6 (Kinagi na la iyud tanni purbaan na ti Felipe,
tukoy dan ni Jesus i gamitan naid.)

7 Tummadbbig ti Felipe, “Ti kakpal diyen, ay
maski ni walu a bulan a suweldu ni essa a tolay
ay awan makakayaw dikodi maski ni tagsabadit la
hidi.”

8 Kinagi ni Andres a essa ten disepulus na hidi a
kapatkaka ni Simon Pedro,

~9“Tehud haddi a anak a lallaki a tehud a balon a
limma a tinapay sakay duwwa a ikan, peru awan

iyad makakayaw ti kakpal diyen.”

10 Kinagi ni Jesus ten disepulus na hidi,
“Paggetnudan moy hidi.” Naggetnud ngani en tolay
hidi ten malawak a kalamonan. En bilang nen
kalallakiyan ay umabut ti limmang libu.

11 Inalap ni Jesus en tinapay, sakay nagpasala-
mat ten Diyos. Kattapos ay impetagtag na ten tolay
hidi, kona bihud en ginametna tenikan. Nakakan
hidi a atanan sakay nabdssug.

12Dikona makakan dan en tolay hidi ay kinagi ni
Jesus ten disepulus na hidi, “Puronan moy atanan
subra tdnni awan masayang.”

13 Dikona mapuron di en subra, ay nakapuron
hidi ti sapulu ay ti duwwa a lakba.

14 P4kketa nen tolay hidi ten ginamet ni Jesus
ay kinagi di, “Talaga ngani a siya en Propeta a
umangay ti munduwiday!”

15 Peru nahalata ni Jesus a umadeni en tolay
hidi sakay pilitdn di siya a gamitan a hari, kaya
lummakad siya a magge-essa sakay summangkay
ten bukid.

Naglakad ti Jesus ten Dibabew nen Dinom
(Mt. 14:22-33; Mc. 6:45-52)

16 Dikona paggapon ddn ay ummangay en dis-
epulus hidi ten gilid nen minalnu.

17 Summakay hidi ten abeng a paarabes ti Ca-
pernaum. Gibi dan ay awan palla ummunud ti
Jesus dikodi.

18 Bigla a dummaddekdl en tagmdk gapu ten
mabegsak a paras.

19 Dikona makabusay hidi ti manga limma
hanggan annam a kilumetru, ay netan di ti Jesus
a maglakad ten dibabew nen dinom a patamu ten
abeng, sakay mineantingan hidi.

20 Peru kinagi na dikodi, “Dyan kam manteng.
Sikéan iyad!”

21Nasaya hidi a nangpasakay kanni Jesus, sakay
pagdaka hidi a nakademat ten angayan di.

Inaryok nen Tolay hidi ti Jesus

22 Ten kailawan na ay netan nen tolay hidi a
ked haud a ked palla en essa a abeng. Tukoy di a
ti Jesus ay awan kaguman nen disepulus na hidi,
gapu hidi la en lummakad a nagsakay ten abeng.

23 Dummemat bi en agum a abeng a gubwat
ti Tiberias sakay nagdung haud ten tapat nen
kummanan di ten tinapay a impasalamat nen
Panginoon.

24 Dikona ketan nen tolay hidi a awan dan haud
ti Jesus maski en disepulus na hidi, ay summakay
hidi ten abeng hidi a patamu ti Capernaum tanni
aryokan di ti Jesus.

TiJesus en Pagkain a Makapangatdd ti Biyag

25 Dikona ketan di ti Jesus ten dibelyu nen
minalnu ay tinanung di, “Nengkan ka pa haddi
Maistu?”

26 Kinagi ni Jesus, “I tatarudanid ay kaya
aryokannak moy ay bakan a gapu ten netan moy
hidi a himala nan gapu nakakan kam ti tinapay
sakay nabdssug.

27 Dyan kam magaryok ti pagkain a masida
la nan en pagkain a awan masida sakay maka-
pangatad ti biyag a awan ti katapusan. Iyan en
iyatad dikomoy nen Anak nen Tolay, gapu siya en
inatdddan nen Diyos Ama ti konahud a kapang-
yariyan.”

28 Kaya kinagi di kédnni Jesus, “Anya i dapat miyid
a gamitdn tanni masunud mi en kaluuban nen
Diyos?”

29 Kinagi ni Jesus, “Iddi en gustu nen Diyos a
gamitan moy, sumampalataya kam ten inutusan
na.”

30 Kinagi di kdnni Jesus, “Anya i mepeta muwid
dikomia himala tdnni sumampalataya kami? Anya
i gamitan muwid?”

31 En ninunu mi hidi ay kinuman ti mana ten
kaparangan. Kona ten nesulat ten kasulatan,
‘Inatdenan hidi ni Moises ti tinapay a gubwat di-
langet.” ”

32 Kinagi ni Jesus dikodi, “Kagiyan ku dikomoy
en tatarudan, bakan a ti Moises en nangatad ti
pagkain a gubwat dilanget. En Ama ku en nan-
gatad dikomoy ti tinapay a gubwat dilanget.

33 Gapu en pagkain a gubwat ten Diyos ay en
dummibabbi a gubwat dilanget sakay mangatad ti

biyag ti munduwiday.”

34Tummabbig hidi, “Panginoon, ni kona haud ay
atdenan mu kami a pirmi ti iydn a pagkain.”

35 Kinagi ni Jesus dikodi, “Sikdn en tinapay a
makapangatad ti biyag. En umadeni dikoku ay
awan dan magalap maski nikan sakay en sumam-
palataya dikoku ay awan dan mauwaw maski
nikan.

36 Peru kagiyan ku dikomoy, a minetadk moy dan
peru awan kam padi sumampalataya dikoku.

37 Umadeni en atanan a iyatdd nen Ama ku
dikoku, sakay awan ku palakadan maski nikan en
deyaman a umadeni dikoku.

38 Dummibdbbiyak a gubwat dilanget, bakan a
para gamitan ku en kagustuwan ku, nan en kagus-
tuwan nen nangutus dikoku.

39 Iddi en kagustuwan na: awan ku dapat a
pabayan a mepahamak maski essa ten inyatad
na hidi dikoku, nan biyagan ku siya a ruway ten
katapusan a aldew.

40 Gapu iddi en kagustuwan nen Ama ku: en
atanan nen tumenggi sakay sumampalataya ten
Anak ay magkahud ti biyag a awan ti katapusan.
Sakay biyagan ku hidi a ruway ten katapusan a
aldew.

41 Pakkasanig nen Judio hidi, ay namadgganasasan
hidi gapu ten kinagi na a, “Sikan en tinapay a
dummibabbi a gubwat dilanget.”

42Kinagi di, “Awan beman siya ay ti Jesus a anak
niJose? Tukoy tam en daddikal na hidi, konya na a
makagi a gubwat siya dilanget?

43 Kinagi ni Jesus dikodi, “Bakin
mamagganasasan kam?

44 Awan ti makaadeni dikoku ni awan siya in-
yadeni nen Ama a nangutus dikoku. Sakay en
umadeni dikoku ay biyagan ku a ruway ten kata-
pusan a aldew.

45 Nesulat ten libru nen propeta hidi a, ‘Sakay
tolduwan hidi a atanan nen Diyos. Balang
magsanig ten Ama ku sakay natolduwan ay
umadeni dikoku.

46 Bakan a gustu naid a kagiyan ay tehud déan
a naketa ten Ama; en naggubwat la ten Diyos en
naketa ten Ama.

47 Tandaan moy kagiyan kuwidi dikomoy: en
sumampalataya dikoku ay magkahud ti biyag a
awan ti katapusan.

48 Sikdn en tinapay a makapangatdad ti biyag.

49 Kinuman en ninunu moy hidi ti manna ten
kaparangan, sakay nagkatay labi hidi.

50 Peru ni deyaman en kuman ten tinapay
a dummibabbi a gubwat dilanget ay awan dan
matay.

>1 Sikén en tinapay a makapangatad ti biyag
a dummibabbi a gubwat dilanget. Mabiyag a
awan ti katapusan en deyaman a kuman ti iyad.
Sakay en iyatad ku a tinapay ay en baggi ku tanni
mabiyag en atanan a tolay.”

52 Pakkasanig nen Judio hidi ay namagtalu-talu
hidi. “Konya kan a meatad ni tolayid a iyan i baggi
na en para kanan tam?”

53Kaya kinagi ni Jesus dikodi, “Kagiyan ku diko-
moy tatarudanid, mentras a awan moy kanan en
bagginen Anak nen Tolay sakay inuman en digi na
ay awan kam magkahud ti biyag.

>4 Peru en kuman ten bdggi ku sakay uminom
ten digi ku ay magkahud ti biyag a awan ti katapu-
san, sakay ruway ku siya a biyagan ten katapusan
a aldew.

55 Gapu en bdggi ku ay siya en tatarudan a
pagkain, sakay en digi ku ay siya en tatarudan a
dinom.

56 Kaya ni deyaman en mangkan ten baggi ku
sakay uminom ten digi ku ay manatili dikoku
sakay manatiliyak bi dikona.

57 En biyag a Ama en nangutus dikoku, sakay
mabiyagdk gapu dikona. Kona labi hud, en
deyaman a mangkan dikoku ay mabiyag a gapu
dikoku.

58 Iyad en tinapay a dummibabbi a gubwat di-
langet. Awan iyad kaparehu nen kinan nen nin-
unu moy hidi ten kaparangan; nagkatay labi hidi
maski ni kinuman hidi ti iyud. En kuman tiiyad a
tinapay ay mabiyag a awan ti katapusan.”

591yad en kinagi ni Jesus ten sinagoga dikona a
nagtoldu siya ti Capernaum.

En Upos hidi Tungkul ten Biyag a Awan ti Kata-
pusan

60 Dikona nasanig nen disepulus na hidi en
pagtoldu na ay kinagi nen kakpalan dikodi,
“Maddggiiyad a pagtoldu na, deya makaintendiyid
haan?”

61Tukoy ni Jesus a mamadgganasasan en disepulus
na hidi tungkul ten intoldu na kaya kinagi na
dikodi, “Gapu beman ti iyadd ay lakadanak moy
dan?

62 Tyud pa beman wad ni ketan moy dan en
Anak nen Tolay a dumisunu a tamu ten dati na a
pappagyanan?

63 En Ispiritu en mangatad ti biyag; awan iyad
magamet nen tolay. En upos hidi a kinagi ku
dikomoy ay ispiritu a mangatad ti biyag.

64 Peru tehud a sangan dikomoy a awan mani-
wala dikoku.” (Nakagi iyad ni Jesus gapu sapul pa
ten sapul ay tukoy na dan en awan hidi maniwala
dikona, sakay en mangtokyon dikona.)

65 Sakay kinagi na pa, “Iyad en dahilan kaya ku
a kinagi dikomoy a awan ti makaadeni dikoku ni
awan gustuwan nen Ama.”

66 Sapul haud ay makpal dan en ummadag ten
disepulus na hidi sakay awan dan hidi nakkuyug
dikona a ruway.

67 Kaya kinagi ni Jesus ten sapulu ay ti duwwa,

“Anya, lakadandk moy beman bi?”

68 Kinagi ni Simon Pedro, “Panginoon, hadya pa
beman angayan miyid? Ked dan dikomu en upos
hidi a makapangatad ti biyag a awan ti katapusan.

69 Maniwala kami, sakay siguradu kami a siko
en Banal a gubwat ten Diyos.”

70 Tummabbig ti Jesus, “Awan beman pinili
takam a sapulu ay ti duwwa? Peru en essa diko-
moy ay diyablo!”

71 En kinagi ni Jesus ay tungkul kanni Judas a
anak ni Simon Iscariote. Ti Judas ay essa ten sa-
pulu ay ti duwwa sakay siya en mangtokyon kanni
Jesus.

7

Awan Summampalataya en Kdkkapatkaka ni Je-

sus

1 Kéttapos iyud ay linebut ni Jesus ti Galilea.
Awan siya ummangay ti Judea, gapu gustu siya a
bunuwan nen pinunu hidi nen Judio hidi haud.

2 Adeni dan en Piyesta nen Tolda hidi, a essa a
ten piyesta nen Judio hidi.

3 Kaya kinagi nen kdkkapatkaka na hidi dikona,
“Bakin awan ka pa maglakad sakay angay tiJudea,

tanni ketan nen disepulus mu hidi en gaggamitan
mu.
4 Awan ti tolay a mangtagu ten gamet na ni gustu

na a metanyag. Ta gaggamitdn mu labi hidi iyan a
bagay, ay ipeta mu dan ti munduwiday.”

5 (Maski en kdkkapatkaka hidi ni Jesus ay awan
summampalataya dikona.)

6 Kinagi ni Jesus dikodi, “Awan ku palla odas,
sikam ay maari maski ni dnya odas.

7 Awan maiyamut en tolay hidi dikomoy. Peru
sikdn ay maiyamut hidi gapu patunayan ku a
madukas en gamet di hidi.

8Sikam umangay ten piyesta. Awanak umangay
haud gapu awan palla tama a odas para dikoku.”

9 Pékkakagi na ti iyud ay nawarak dan siya ti
Galilea.

Ummangay ti Jesus ten Piyesta

10 Ten kallakad nen kakkapatkaka na hidi a tamu
ten Piyesta ay ummangay labi haud ti Jesus, peru
patagu la.

11 Inaryok siya haud nen Judio hidi, kinagi di,
“Hadya dan wad siya?”

12 Mamagganasasan en kakpalan. Kagi nen agum
ay, “Mabait iyan a tolay,” kagi bi nen agum ay,
“Awan! Itawtaw na la en tolay hidi!”

13 Peru awan di pasanig a magupos tungkul
dikona ta manteng hidi ten pinunu hidi nen Judio
hidi.

14 Ten kalahatiyan nen Piyesta ay ummangay ti
Jesus ten Templo sakay tulos a nagtoldu.

15 Nagtaka en pinunu hidi nen Judio hidi sakay
kinagi di, “Hadya wad a nangalap ti karunungan i
tolayid a iyan, awan bi siya nagiskuwela?”

16 Kaya kinagi ni Jesus dikodi, “Bakan ku a kao
en itoldu ku, nan kao nen nangutus dikoku.

17Kaya ni deyaman en masor a mangtupad ten
kaluuban nen Diyos, ay matukuyan nanienitoldu
ku ay gubwat ten Diyos oni gubwat la dikoku.

18 En magtoldu ten gubwat la ten sadili na ay
maghangad ti sadili a karangalan. Peru en tolay a
maghangad a maparangalan en nangutus dikona
ay tolay a matapat sakay awan magbulibuli.

19 Awan beman neatdd dan dikomoy ni Moises
en Kautusan? Peru maski ni essa dikomoy ay
awan ti nangsunud, sakay gustuwak moy pa a

bunuwan”

20 Kinagi nen tolay hidi, “Talaga a tehud ka a
dimonyo!” “Deya beman masorid a mangbunu
dikomu?”

21 Kinagi ni Jesus dikodi, “Essa palla a bagay en
ginamet ku ay magtaka kamon.

22 Inyatad dikomoy ni Moises en utus tungkul
ten pagturi (maski ni awan iyad naggubwat kanni
Moises nan ten ninunu moy hidi). Sakay maski ni
Aldew nen Kdimang ay turiyan moy en kalallakiyan

moy hidi.

23 Ni turiydn moy en essa a lallaki ten Aldew
nen Kaimang, tanni masunud moy la en utus ni
Moises, bakin a maiyamut kam dikoku gapu ten
pagpapiyya ku ten Aldew nen Kdimang?

24Maghatul kam ti tama, bakan a ten pamamag-
itan la nen ketan moy.”

Tinanung nen Tolay hidi ni ti Jesus en Cristo

25 Kinagi nen agum a tolay a taga Jerusalem,
“Awan beman iyan en tolay a gustu di a bunuwan?

26 Ked bela siya a hayagan a mangaral, awan
bela hidi timakagi dikona! Bakay bi ni natukuyan
nen pinunu hidi a siya dan en Cristo?”

27 Peru, kagi nen agum, “Peru kaddemat nen
Cristo ay awan ti makatukoy ni hadya naggub-
watan naid, peru tukoy tam a atanan ni hadya
gubwat ni tolayid a iyan!”

28 Mentras a magtoldu ti Jesus ten Templo
ay kinagi na, “Matenggiyak moy beman a ta-
laga? Tukoy moy beman ni hadya i naggubwatan
kuwid? Awandk ummangay haddi a para ten sadili
kula a kagustuwan. Karapat-dapat a pagtiwalaan
en nangutus dikoku awan moy siya matenggi.

29 Peru sikan ay tukoy ku siya, gapu gubwatak
dikona sakay siya en nangutus dikoku haddi”

30 Laan dan siya a dikdppan nen sangan a ked
haud, peru awan ti nangahas gapu awan na palla
odas.

31 Kaya makpal a tolay en naniwala dikona.
Kinagi di, “Anya wad kdangay haddi nen Cristo
makagamet wad siya ti mas higit ti gindggamet ni
tolayid a iyan?”

Nangutus en Pariseo hidi ti Mangdikap kdnni
Jesus

32 Nasanig nen Pariseo hidi en pamdaggurunan
nen tolay hidi tungkul kanni Jesus, kaya nangutus
hidi sakay en pinunu hidi nen padi hidi ten san-
gan a guwardiya ten Templo tanni dikappdan di ti
Jesus.

33 Kaya kinagi ni Jesus, “Badit délla a panahun
pakpaggagum kuwid dikomoy ay magsoliyak dan
ten nangutus dikoku.

34 Aryokanndk moy, peru awandak moy metan,
gapu awan kam makaangay ten angayan ku.”

35 Namadagguron en Judio hidi, “Hadya wad bi
angayan ni tolayid a iydn a awan tamon keke-
tan? Angay wad siya ten Judio hidi a neangay ten
banuwan a sakup nen Griego hidi tdnni magtoldu
dikodi?”

36 Anya wad i gustuwid a kagiydn nen kinagi na
a, ‘Aryokdnndk moy peru awanak moy keketan,’
sakay ‘Awan kam makaangay ten angayan ku?’ ”

En Bukal a Makapangatdd ti Biyag

37 Ten katapusan a pinakamahalaga a aldew
nen piyesta ay tummaknag ti Jesus sakay kinagi
na ti mabegsak, “Ni deyaman en mauwaw ay

umadeni dikoku.” _ _
38 sakay ni deyaman en maniwala dikoku ay

uminom. Gapu kinagi nen kasulatan, ‘Magbulos
en dinom a makapangatad ti biyag ten pusu nen
balang maniwala dikoku.” ”

39 En gustu a kagiyan ni Jesus ay en Ispiritu a
tanggapannen sumampalataya hidi dikona. Gapu
ti panahunid a iyud ay awan palla nepagkaluub



JUAN 7:40 XXXVi JUAN 7:50

en Ispiritu, gapu awan palla nabiyag a ruway ti
Jesus sakay naluwalhati.

En Pdnniwala nen Tolay hidi Tungkul kdnni Jesus

40 Pakkasanig nen tolay hidi dikona ay kinagi di,
“Talaga a siya dan en propeta a dorayan tam.”

41 Tehud bi a iba a nagkagi a, “Siya dan en
Cristo.” Peru en tabbig nen agum ay, “Maari be-
man a maggubwat ti Galilea en Cristo?

42 Awan beman kinagi nen kasulatan a en pag-
gubwatan nen Cristo ay en lahi ni David, sakay

meenak ti Bethlehem a banuwan ni David?”
43 Kaya awan magkaparehu en isip nen tolay

hidi tungkul dikona.
44 En agum ay gustu di siya a dikappdn, peru
awan ti nangahas a mangdikap dikona.

En Awan Pdnniwala nen Pinunu hidi

45Dikona a magsoli en guwardiya hidi nen Tem-
plo, ay tinanung hidi nen pinunu hidi nen padi
hidi sakay nen Pariseo hidi, “Bakin awan moy siya
inyangay haddi?

46 Kinagi nen nagbantay hidi, “Awan kami palla
ti nasanig a kona ten paggupos na.”

47 “Pati beman sikam ay nékkaloku na bi?” kagi

nen Pariseo hidi. . _ _ _
48 Tehud beman a pinunu oni Pariseo a mani-

wala dikona? o )
49 “Awan! En tolay la hidi a awan ti pang-

malayan tungkul ten Kautusan, kaya sinumpa
hidi!”

50 Ked bi haud ti Nicodemo, en ummangay
nakpagguron kanni Jesus ten gibi. Kinagi na dikodi,

51 “Awan beman labag ten Kautusan a hatulan
en essa a tolay ni awan palla sinanig sakay pina-
gadalan ni dnya en ginamet na?”

52 Tummabbig hidi, “Bakin taga-Galilea ka dan
beman bi? Pagadalan mu en Kasulatan, ketan mu
iyan a awan ti propeta a maggubwat ti Galilea.”

>3 Kattapos iyud ay ummuli ddn en balang essa.

8

En Badbbi a Nangalunya

1 Nadid, ti Jesus ay ummangay ten Bukid nen
Olibo hidi.

2 Ten dimadimang ay nagsoli siya ten Tem-
plo. Ummadeni dikona en tolay hidi sakay
nakpaggetnud siya a nagtoldu dikodi.

3 Dummemat en tagapagtoldu hidi nen Kautu-
san sakay en Pariseo hidi, tawid di en a essa babbi
a nadikdap di ti pangngalunya. Pindgtaknag di siya
ten atubengan nen kakpalan,

4sakay kinagi di kdnni Jesus, “Maistu, naaktu mi
i babbiyid a iddi a nangalunya.

5 Ayun ten Kautusan ni Moises, ay dapat a
batuwan a hanggan matay en kona hidi haan a
tolay. Anya makagi muwid?”

6 Kinagi di la iyud dikona para pangsubukan di,
tanni tehud hidi a mebintang a kontra dikona.

Peru dummukug la ti Jesus sakay nagsulat siya
ten luta ten pamamag-itan nen toldu na.

7 Awan di siya imangan a tattanungdn, kaya tinu-
makndg siya sakay kinagi na, “Sigi, ni deya diko-
moy en awan ti kasalanan ay siya en magdipalongu
a mangbatu dikona.”

8 Sakay ruway siya a ummetnud sakay nagsulat
siya ten luta.

9 Pakkasanig di ti iyud ay balang essa ay lum-
makad, sapul ten katandaan. Linakadan di en
babbi a magtaknag ten atubengan ni Jesus.

10 Tummakndg ti Jesus sakay tinanung na en
babbi, “Hadya dan en mangparusa hidi dikomu?”

11“Awan dén ben, Panginoon,” tabbig nen babbi.

Kinagi ni Jesus: “Maski sikdn ay awan taka
bi parusaan, umuli ka dan sakay dyan ka dan
magkasala.”

TiJesus en Demlag ni Munduwiday

12 Nadid, ruway a nagtoldu ti Jesus ten Pariseo
hidi. Kinagina, “Sikdn en demlag ni munduwiday.
En sumunud dikoku ay magkahud ti demlag ten
biyag na sakay awan dan maglakad ten diklam.”

13 Kinagi nen Pariseo hidi, “Siko labiyen a
mismu i mangpatunayid ti sadili muwen; awan ti
kuwenta i konaid haan a pagpatunay.”

14 Tummadbbig ti Jesus, “Maski sikdn la
mangpatunayid ti sadili kuwidi ay tatarudan i
kakkagiyan kuwidi, gapu tukoy ku ni hadyadk a
naggubwat sakay ni haddya angayan kuwid. Peru
sikam ay awan moy tukoy ni hadya naggubwatan
kuwid sakay angayan kuwid.

15 Maghatul kam ayun ten pangileng nen tolay,
peru sikan ay awanadk maghatul maski kandeya.

16 Sakay ni maghatuldk man ay tama en paghatul
ku. Gapu bakan la a sikan en maghatul nan kagu-
man ku en Ama a nangutus dikoku.

17 Nakasulat ten Kautusan moy, a dapat a pani-
walaan en pagpatunay nen duwwa a tistigu.

18 Mapatunayan ku a mismu i sadili kuwidi,
sakay magpatunay bi en Ama a nangutus dikoku.”
19 Tinanung di siya, “Hadya la ama muwid?”
Tummabbig ti Jesus, “Awandk moy matenggi,
sakay awan moy bi matenggi en Ama ku. Ni
matenggiyadk moy ay matenggi moy bi en Ama ku.”
20 Kinagi iyad ni Jesus ten Templo ten danag
nen pagdattonan ti alay. Peru awan ti nangahas a
mangdikap dikona, gapu awan na palla odas.

Awan Kam Makaangay ten Angayan Ku

21 Ruway a kinagi ni Jesus dikodi, “Adeniyak
dan alumakad sakay aryokannak moy; peru awan
kam makaangay ten angayan ku. Magkatay kam a
awan palla mapatawad en kasalanan moy hidi.”

22 Namdgguron en Judio hidi, “Magpakamatay
bewadbakin a kinagina a, ‘Awan kam makaangay
ten angayan ku?’

23Kinagi ni Jesus dikodi, “Sikam ay taga-dibabbi,
sikan ay taga-disunu. Sikam ay taga-munduwiday
peru sikan ay bakan a taga-mundu.

24 Kaya tatarudan en kinagi ku dikomoy a
magkatay kam a awan palla napatawad en
kasalanan moy hidi. Ni awan kam maniwala
a, ‘Sikan ay Sikan dan, ay magkatay kam a awan
palla napatawad en kasalanan moy hidi.”

25 “Deya ka beman a talaga?” kagi di.
Tummabbig ti Jesus, nalay ku dan a kinagi
dikomoy ni deyadk.

Sikan en kinagi ku dan dikomoy a sapul pa ten
dipalongu.

26 Makpaldk palla a makagi sakay mehatul kon-
tra dikomoy. Peru tatarudan en kinagi nen

nangutus dikoku, sakay en nasanig ku dikona ay
ipahayag ku ti munduwiday.”

27 Awan di naintendiyan a en Ama i gustu naid
a kagiyan.

28 Kaya kinagi ni Jesus, “Kapag ni nelangkaw
moy dan a Anak nen Tolay, ay matukuyan moy a,
‘Sikan ay sikdn dan ngani.’ Awandk ti gamitan a
gubwat la ten sadili ku a kapangyariyan, nan en
pekagi la nen Ama en kagiyan ku.

29 Sakay kaguman ku en nangutus dikoku,
awanak na pappabayan, gapu pirmi ku a gaggamitan
en makasaya dikona.”

30 Kakpalan ten nakasanig hidi ten kinagi ni
Jesus ay summampalataya dikona.

En Katutuhanan en Mangpalaya Dikomoy

31 Kinagi ni Jesus ten Judio hidi a maniwala
dikona, “Ni tulos-tulos kam a sumunud ten toldu
ku, ay sikam en tatarudan a disepulus ku;

32 matukuyan moy en katutuhanan, sakay en
katutuhanan en mangpalaya dikomoy.”

33 Tummabbig hidi dikona, “Gubwat kami ten
lahi ni Abraham sakay maski nikan ay awan kami
naalipin nen deyaman? Konya mu a makagi a
palayaan kami?”

34 Tummabbig ti Jesus, “Kagiyan ku dikomoy; a
en mabiyag ti kasalanan ay alipin ni kasalanan.

35 En alipin ay awan kabilang ten pamilya a
habang panahun, peru en anak ay kabilang a
awan ti katapusan.

36 Mara ni pinalaya kamon nen Anak, ay talaga
ngania malaya kamon.



JUAN 8:37 xli JUAN 8:44

37 Tukoy ku a lahi kam ni Abraham, peru gus-
tuwak moy a bunuwan gapu awan moy matang-
gap en itoldu ku dikomoy.

38 En kdkkagiyan ku dikomoy ay en neta ku ten
Ama ku; peru sikam en gaggamitdn moy ay en
nasanig moy ten ama moy.”

En Diyablo en Ama Moy
39 “Ti Abraham i Ama miyid,” kagi nen Judio
hidi.
Kinagi ni Jesus dikodi, “Ni talaga a lahi kam ni
Abraham, ay di arigadn moy nakuwan en ginamet

a.

40Kinagi ku la en katutuhanan a nasanig ku ten
Diyos peru gustuwak moy dan a bunuwan. Bakan
a kona haan en ginamet ni Abraham.

41 En gdggamitdn moy ay kona ten ginamet nen
ama moy.”

Tummabbig hidi, “Bakan kami a mungaw. Essa
la Ama miyid, en Diyos.”

42 Kinagi ni Jesus dikodi, “Ni talaga a en Diyos
Ama moyid, mahaldnndk moy nakuwan gapu nag-
gubwatak ten Diyos. Awandk ummangay haddi
ten sadili ku la a kagustuwan, nan inutusandk na.

43 Bakin awan moy maintendiyan i kakkagiyan
kuwidi? Gapu awan moy gustu a tanggapan en

itattoldu ku.
44 En diyablo i ama moyid! Sakay en kagus-

tuwan naigustumoyid a gamitan. Sapul pa ten sa-
pul ay magbabonu dan siya. Awan ti ketan dikona a
katutuhanan, gapu sasala na katutuhanan. Ugali
na a talaga a magbulibuliydn gapu mabuli siya
sakay ama siya ni kakabuliyan.

45 Awan moy gustu a maniwala dikoku gapu
katutuhanan en kakkagiyan ku dikomoy.

46 Deya dikomoy i makapagkagiyid a tehuddk a
kasalanan? Nadid, ni katutuhanan en kinakkagi
ku, ay bakin awanak moy paniwalaan.

47 En tolay a maka-diyos ay mdgsanig ten upos
nen Diyos. Peru sikam ay awan moy gustu a
magsanig dikoku gapu awan kam maka-diyos.”

TiJesus sakay ti Abraham

48 Ten pakkasanig nen Judio hidi, ay kinagi di,
“Awan beman tama la en kinagi mi a siko ay
Samaritano sakay sinaniban ni dimonyo?”

49 Kinagi ni Jesus, “Awandk sinaniban ni di-
monyo. Pinarangalan ku en Ama ku, perulinapas-
tanganak moy.

50 Awandk maghangad a parangalandk, peru
tehud a essa a magsikap a maparangalandk, sakay
siya en makapanghatul.

51 Tandaan moy kagiyan kuwidi: en sumunud
ten toldu ku ay awan dan matay maski nikan.”

52 Kinagi nen Judio hidi, “Nadid mi a matiyak a
talaga sinaniban ka ni dimonyo. Natay ngani dan
ti Abraham sakay ten propeta hidi, kagiyan mu
pa a awan ti matay ten deyaman a sumunud ten

toldumu.
53 Kinagi di, “Mas mataas ka pa beman nan en

ama mi a ti Abraham? Natay siya kumona bi ten

propeta hidi. Anya akala muwid ti sadili muwen?”

>4 Kinagi ni Jesus dikodi, “Ni sikan la en
mangparangal ti sadili kuwidi ay awan ti
kuwenta. En Ama ku en mangparangal dikoku
sakay kakkagiydn moy a siya 1 Diyos moyid.

55 Awan moy siya matenggi, peru matenggi ku
siya. Ni kagiyan ku a awan ku siya matenggi ay
magin mabuliydk a kona dikomoy. Peru matenggi
ku siya sakay sunudan ku en kakkagiyan na.

56 Nasaya en ama moy a ti Abraham ten dikona
maakalana a ketan na en aldew a demat ku, netan
na nganiiyud sakay nasaya siya.”

57 Gapu ti iyud ay kinagi nen Judio hidi dikona,
“Samantala awan ka palla ti limmapulu a taon,
konya mu a makagi a netan mu dan ti Abraham?”

58 Kinagi ni Jesus dikodi, “Kagiyan ku dikomoy
1 tatarudanid: bagu pa neenak ti Abraham ay,
‘Sikan ay ked dan. ”

59 Pakkasanig nen Judio hidi ti iyud, ay nangkop-
kop hidi ti batu tanni batuwan di siya, peru tum-
magu ti Jesus sakay lummuwas ten Templo.

9

Pinagpiyya ni Jesus en Burdk

1 Nadid, ten paglakad ni Jesus, ay netan na en
essa a lallaki a neenak a burak,

2 Kinagi nen disepulus na hidi, “Maistu, deya
i tehudid a kasalanan ta mineenak a burak i
lallakiyid a iyan, siya oni en daddikal na?”

3 Kinagi ni Jesus dikodi, “Awan ti kasalanan
i lallakiyid a iydn oni en daddikal na hidi. Nan
nangyariiyan tanni mepeta en kapangyariyan nen
Diyos.

4Kailangan a tupaddn tam en ipagamet hidi nen
nangutus dikoku mentras tehud palla a aldew. Ni

dumemat dan en gibi ay awan dan ti makapangga-
met.

> Mentras keddk palla ti munduwiday, ay sikan
en demlag ni munduwiday.”

6 Pakkakagi ni Jesus ti iyud, ay lummoktab siya
ten luta sakay ginamet na a lusak, sakay impahid
na iyud ten mata nen burak.

7 Sakay kinagi na ten burdk, “Kammuddan
magudemos ten dinom a Siloe.” (En gustu na
a kagiyan ay inutusan.) Kona ngani haud en
ginamet nen burak sakay ten kassoli na ay naketa
dan siya.

8Kinagi nen kadatigan na hidi sakay nen naketa
hidi dikona, dikona a mdgpalimus palla siya,
“Awan beman iyan en lallaki a dati a magpalimus?”

9 “Iydn ddn ngani” kagi nen agum, “Awan!
Karupa na la,” kagi ddmman nen agum. Kaya
nagupos en lallaki, “Sikdn dan iyad.”

10Kinagi di dikona, “Konya ka a naketa?”

11 Tummabbig en lallaki, “En lallaki ben a
daddulawdn di a Jesus ay naggamet ti lusak a
nahaluwan ten loktab na sakay impahid na ti
mata kuwidi. Sakay kinagi na dikoku a, ‘Umangay
ka ti Siloe a magudemos.” Kaya ummangayak bi
haud sakay nagudemos, hudak dan a naketa,”

12 “Hadya dan siya?” kagi di dikona, “Awan ku
tukoy.” Tabbig na dikodi.

Tinantu nen Pariseo hidi en Pdgpapiyya

3Inyangay di ten Pariseo hidi en dati a burdk.

14 Aldew iyud nen Kdimang dikona gamitdn ni
Jesus en lusak sakay nanggamot na ten burak.

15 Tinanung a ruway nen Pariseo hidi ni konya
siya a naketa. Kinagi na dikodi, “Pinahidan na

ti lusak i mata kuwidi, sakay pinagudemusak na,
sakay hudak dan a naketa.”

16 Kinagi nen agum a Pariseo, “Bakan a gub-
wat ten Diyos i tolayid a iyan, gapu awan na
impangilin en Aldew nen Kaimang.” Peru kinagi
binen agum, “Konya a makagamet ti kona haan a
himala i essaid a makasalanan?” Sakay awan hidi
namagkaessa.

17 Kinagi di ddmman ten ldllaki a burdk, “Siko,
anya palagay muwid dikona, gapu pinaketa na i
mata muwen, anya makagi muwid?”

“Essa siya a propeta.” Tabbig nen lallaki.

18 Awan maniwala en Judio hidi ni tatarudan a
burdk siya, kaya pinauwet di en daddikal na hidi.

19 Sakay kinagi di ten daddikal na hidi, “Tarud
beman a anak moy siya? Tarud beman a neenak
siya a burak? Bakin naketa dan siya?”

20 Kinagi nen daddikal na hidi, “Tukoy mi a anak
mi siya, sakay neenak siya a burak.

21 Peru awan mi tukoy ni konya naketa naid,
sakay awan mi bi tukoy ni deya nangpapiyyaid
dikona. Siya ddlla tanungan moyid, te idad dan bi
siya sakay mekagi na dan en tungkul ten sadili na.

22 Kona la hadd en kinagi nen daddikal na hidi
gapu ten anteng di ten Judio hidi. Gapu napagka-
sunduwan nen Judio hidi a itiwalag di ten sina-
goga en balang mangpahayag a ti Jesus en Cristo.

23 Jyad en dahilan ni bakin kinagi nen daddikal
nahidia, “Siya ay tehud dan a sapatidad; siya dalla
itanungan moyid.”

24 Kaya pinadulaw ddmman nen Judio hidi en
burak sakay kinagi di dikona, “Ten ngaran nen

Diyos ay magkagi ka ti tatarudan tukoy mi a
makasalanan i tolayid a iyud.”

25 Tumadbbig siya, “Para dikoku makasalanan
man siya oni awan. Basta tukoy kuwid ay datiyak
a burdk peru nadid ay maketadk dan.”

26 “Anya ginamet naid dikomu? Konya na a
pinaketa i mata muwen?” Tanung di dikona.

27 Tummabbig siya dikodi, “Nakagi ku dan ben
dikomoy, peru awanak moy gustu a paniwalaan.
Bakin gustu moy ddmman a masanig a ruway?
Gustu moy beman bi a magin disepulus na?”

28 Pakkasanig nen Judio hidi, ay pinagsarantaan
di siya, “Siko disepulus naid. Peru sikami, ay
disepulus ni Moises.

29 “Tukoy mi a nakpagguron en Diyos kdnni Moi-
ses. Peru i lallakiyid a iyan, ay awan mi tukoy ni
hadya naggubwatan naid.”

30 Kinagi nen lallaki, “Iyud ngani makatakaid!
Awan moy tukoy ni hadya nagubwatan naid, peru
pinagpiyya na mata kuwidi.”

31 Tukoy tam a awan sanigan nen Diyos en
makasalanan. Peru sanigdn na en tunay a
sumamba hidi dikona sakay sumunud ten kalu-
uban na.

32 Sapul pa ten sapul awandk palla nakasanig ti
nakapagpapiyya ti neenak a dati dan a burak.

33Talaga a awan ti magamet i lallakiyid a iyud ni
awan naggubwat ten Diyos!”

34Kinagi di dikona, “Neenak ka a makasalanan,
gustu muwid a kagiyan ay siko pa i mangtolduwid
dikomi?” Sakay sapul haud ay intiwalag di dan
siya.

Ispirituwal a Kaburakkan

35 Nabareta ni Jesus a intiwalag nen Pariseo
hidi en lallaki a pinagpiyya na. Kaya kinagi na
ten lallaki dikona ketan na, “Sumampalataya ka
beman ten Anak nen tolay?”

36 Tummabbig en ldllaki, “Deya beman siya
Maistu? Kagiyan mu dikoku tanni maniwaladk

dikona.” o o o
37 “Netan mu dan siya, siya i kauron muwidi

nadid,” kagi ni Jesus.

38 “Sumampalatayadk dikomu Panginoon!”
kagi nen lallaki. Sakay sinamba na ti Jesus.

39 Sakay kinagi pa ni Jesus, “Kayadk a umman-
gay ti munduwiday, ay tanni maghatul ten tolay.
Tanni maketa en buradk hidi sakay maburdk en
maketa hidi.”

40 Nasanig iyud nen agum a Pariseo a adeni
dikona kaya tinanung di siya, “Anya beman gustu
muwid a kagiyan burak kami?”

41 Kinagi ni Jesus, “Ni burdk kam ay awan kam
nakuwan ti kasalanan. Peru kinagi moy a awan
kam burak, en kasalanan ay manatili dikomoy.”

10

En Talinhaga Tungkul ten Pastol

1 Kinagi ni Jesus, “Tandaan moy iddi, en awan
maglakad ten pintuwan nen kulungan nen tupa
hidi, nan umunek siya ten awan paglakadan, ay
magtakaw sakay tulisan.

2Peru en maglakad ten pintuwan na, ay siya en
tunay a pastol.

3 Pasddddppan siya nen guwardiya, sakay
sanigan nen tupa hidi en boses na. Dulawan
na ten ngara-ngaran di en balang essa ten tupa
hidi, sakay iluwas na hidi ten kulungan.

4 Ni meluwas na dan hidi, ay dumipalongu siya
sakay mahusay hidi a umunonud dikona, gapu
matenggi di en boses na.

5> Awan hidi sumunud ti iba, nan guminan pa
hidi a paadeyu, gapu awan di matenggi en boses
nen iba.”

6 Kinagi ni Jesus iyad a talinhaga, peru awan di
naintendiyan en gustu na a kagiyan.

TiJesus en Mabait a Pastol

7 Kaya ruway a kinagi ni Jesus, “Kagiydn ku
dikomoy iddi: sikdn en pintuwan a sassaddappan
nen tupa hidi.

8 En ndégdipalongu dikoku ay mdgtakaw sakay
tulisan, peru awan hidi sinanig nen tupa hidi.

9 Sikdn en tunay a pintuwan. En deyaman
a sumaddap ten pamamag-itan ku ay maligtas.
Somdap siya sakay lumuwas sakay maketa ti
kabiyagan na.

10Dumemat en mdagtakaw tdnni magtakaw sakay
mamunu sakay mangperhisyu. Peru sikan, um-
mangayak haddi tdnni magkahud ti biyag en tupa
hidi, biyag a masagana sakay ganap.

11“Sikdn en mabait a pastol. En mabait a pastol
ay iyalay na en biyag na para ten tupa na hidi.

12 Peru en dupaan ay guminan ni maketa ti
sumunggab a matapang a hayup ti talon. Ginanan
na hidi palibhasa awan siya pastol sakay awan
na kao en tupa hidi. Kaya sunggaban hidi ni

matapang a hayup ti talon sakay mariwak-riwak
hidi.
13 Ginanan na la hidi palibhasa a naupaan la

siya sakay awan ti malasakit ten tupa hidi.

14 “Sikdn en mabait a pastol. Matenggi ku en
sadili ku hidi a tupa sakay matenggiyak di bi.

15Kona ten pakkatenggi ku ten Ama, iyatdd ku en
buu ku a biyag para ten tupa ku hidi.

16 Tehuddk a iba pa a tupa a awan palla ti
kulunganidi. Kailangan a mesaddap ku bi hidi
sakay sanigan di en boses ku. Ni magkakonahud
ay mapisan ti essa en tupa hidi sakay essa la en
pastol.”

17 “Kaya tatarudan a mahaldk nen Ama, gapu
inyalay ku en biyag ku, tdnni mabiyagak labi a
ruway.

18 Awan ti makapangalap ti biyag kuwidi, nan
kusa ku iyad a iyatad. Tehuddak a kapangyariyan a
iyatad iyad sakay alapan a ruway. Iyad en utus a
tinanggap ku ten Ama ku.”

19 Gapu ti kinagiyid a hidiiyud ni Jesus ten Judio
hidi ay awan hidi namagkaessa ti palagay.

20 Kakpalan dikodi ay nagkagi a, “Sinaniban
siya ni dimonyo sakay nagareng! Bakin magsanig
kam pa dikona?”

21Kinagi bi nen agum a, “Awan makapagupos ti
kona haud i sinanibanid ni dimonyo! Makagamot
beman ti burdk i dimonyowid?”

Intakwil nen Judio hidi ti Jesus

22 Sakdagnen tenhud sakay pasiyaan en Piyesta
nen Paglaan ten Templo ti Jerusalem.

23 Dikona ked ti Jesus ten Templo a mdglakad-
lakad ten balkon ni Solomon,

24 gy pinalebutan siya nen Judio hidi sakay Kki-
nagi di dikona, “Bakin pagdadudadn mu kami pa?
Kagiyan mu dikomi ni talaga siko dan ti Cristo.”

25 Kinagi ni Jesus dikodi, “Kinagi ku déan
ben dikomoy, peru awan kam maniwala. En
gaggamitan ku hidi ten pamamag-itan nen ngaran
nen Ama ku en magpatunay tungkul dikoku.

26 Peru awan kam maniwala, gapu awan kam
kabilang ten tupa ku hidi.

27Magsanig dikoku en tupa ku hidi, tukoy ku hidi
sakay sumunud hidi dikoku.

28 Atdddan ku hidi ti biyag a awan ti katapu-
san. Maski nikan ay awan hidi mepahamak sakay
awan hidi maagew nen deyaman dikoku.

29En Ama ku a ndng-atdd dikodi dikoku ay dakila
ten atanan sakay awan ti makapangagew dikodi
ten Ama ku.

30Sikan ay ten Ama ku ay eessa la.”

31 Pakkasanig nen Judio hidi ti iyud ay, nangkop-
kop hidi a ruway ti batu tanni batuwan di siya.

32 Kinagi ni Jesus dikodi, “Makpaldk a impeta
dikomoy a magkaganda a gamet a gubwat ten
Ama ku. Hadya ti hidi iyud pangbatuwan moyid
dikoku?”

33 Tummadbbig en pinunu hidi nen Judio hidji,
“Bakadn a gapu ten magkaganda a gamet kaya
batuwan mikanan gapu ten paglapastangan mu ten
Diyos! Gapu kinagi mu a Diyos ka peru tolay ka

la.”
34Kinagi ni Jesus dikodi, “Awan beman nakasu-

lat ten Kautusan moy a, ‘Kinagi ku a diyos kam?’

35 Diyos hidi en nangdulaw nen Kautusan ten
nangtiwalaan hidi ten upos nen Diyos, sakay awan
maari a tanggiyan en kinagi nen kasulatan.

36 Sikdn ay pinili sakay inutusan nen Ama.
Konya moy a makagi a linapastangan ku en Diyos
gapu kinagi ku a Anakak nen Diyos?

37Ni awan ku gamitdn en pagamet hidi dikoku
nen Ama ku, ay dyan kam maniwala dikoku.

38 Peru ni gamitan ku hidi iyud, ay dapat a pani-
walaan moy en gindggamet ku, maski ni awanak
moy paniwalaan. Ni magkakonahud ay masigu-
radu moy a ked dikoku en Ama sakay kedak bi

dikona.,, . 7 . . 7 7 . .
39Laan di ddmman siya a dikdppan, peru nakalisi

siya.

40 Nagsoli ddmman ti Jesus ten dibelyu ni Jordan,
adeni ten nagbinyagan ni Juan. Mentras a ked
haud siya ay,

41 makpal a ummangay dikona. Kinagi nen
tolay hidi, “Ti Juan ay awan ti ginamet a himala,
peru tatarudan en atanan a kinakkagi na tungkul
ti tolayid a iyad.”

42 Kaya makpal en summampalataya kanni Je-
sus haud.

11

En Kdkkatay ni Lazaro
1Nadid, tehud a lallaki a nagkasakit ti Betania a
enngarannaay ti Lazaro a kapatkaka de Maria ay

ti Marta. ] _
2 Ti Maria en nangbulak ten bdsset nen Pangi-

noon ti pagpasarrub sakay pinahidan na ten buuk
na. Gapu tehud a saket ti Lazaro,

3 kaya impekagi nen matkaka kanni Jesus a,
“Panginoon, en mahal mu a amigu ay tehud a
saket.”

4 Peru dikona masanig iyud ni Jesus, ay kinagi
na, “Awan siya matay ten saket na. Nangyari iyud
tanni maparangalan en Diyos sakay ten pamamag-
itan niiyad ay maparangalan en Anak nen Diyos.”

>Mahal ni Jesus en matdtkaka a de Marta, Maria
ay ti Lazaro.

6 Peru nagpalipas pa siya ti duwwa a aldew
sapul dikona a mabareta na a tehud a saket ti
Lazaro.

7 Kdllipas nen duwwa a aldew, ay kinagi na ten
disepulus na hidi, “Magsoli kitam ti Judea.”

8 Kinagi nen disepulus na hidi, “Maistu, awan
beman pagbabaditan ka dan a batuwan nen pinunu
hidi nen Judio hidi? Bakin magsoli ka ddmman
haud?”

9 Kinagi ni Jesus, “Awan beman tehud a sa-
pulu ay ti duwwa a odas ten maghapun? Awan
mesangdul en maglakad ni aldew, gapu ketan na
en demlag ni munduwiday:.

10 Peru mesangdul en maglakad ti gibi, gapu
awan dikona en demlag.”

11 Kattapos ni iyud, ay kinagi na dikodi, “En
amigu tam a ti Lazaro ay netidug, kaya kadtamon
haud angen ku siya lukagan.”

12“panginoon, ni konahud ay magpiyya la siya,”
kaginen disepulus na hidi.

13 En gustu a kagiyan ni Jesus ay patay dan ti
Lazaro, peru en akala nen disepulus na hidi ay
talaga a tidug la.

14Kaya kinagi ni Jesus ti mahusay, “Natay dan ti
Lazaro. ) ) )
15 Peru masayaak ta awandk haud tanni sumam-

palataya kam dikoku. Kaya kadtamon haud.”

16 Nadid, ti Tomas a ngangngaranan di a Kam-
bal, ay nagakit ten kaguman na hidi. “Kadtamon
makkuyug kitam ten Maistu, maski makkatay kitam
dikona.”

Ti Jesus en Kdkkabiyag a Ruway sakay en Biyag
17K4ddemat de Jesus ti Betania, ay natukuyan na
a dppat dan a aldew a nakaldbbang ti Lazaro.

18 Manga tdllu a kilumetru en kadeyu ni Betania
ti Jerusalem.

19 Sakay makpal ten taga-Jerusalem hidi en um-
mangay kande Marta ay ti Maria tdnni mangpara-
para dikodi.

20 Ten pakkasanig ni Marta a pademat ti Jesus, ay
tinagbu na sakay inuron na siya. Peru ti Maria ay
nawarak la ten bilay di.

21 Kinagi ni Marta, “Panginoon, ni ked ka la
nakuwan haddi ay awan nakuwan natay en kap-

atkaka ku. ) ) ]
22 Peru tukoy ku, a maski nadid ay iyatdd nen

Diyos en danyaman a agidan mu dikona.”

23 Kinagi ni Jesus dikona, “Mabiyag a ruway en
kapatkaka mu.”

24 Kinagi ni Marta, “Tukoy ku a mabiyag siya a
ruway ten katapusan a aldew.”

25 Kinagi ni Jesus dikona, “Sikdn en maka-
pangatad ti biyag sakay en ruway a kakkabiyag.
Ni deyaman en sumampalataya dikoku, maski
matay ay mabiyag a ruway.

26 Sakay en deyaman a biyag nadid a sumam-
palataya dikoku ay awan matay maski nikan.

Maniwala ka beman?” _ ] _
27 Tummadbbig siya, “Maniwaladk Panginoon!

Sumampalatayaak dikomu sakay maniwalaak a
siko en Cristo, en Anak nen Diyos, a doraydn mi a
pademat ti munduwiday.”

Nagsanget ti Jesus

28 Kattapos ni iyud ay ummuli ti Marta. Inangay
na sinekretu en wadi na a kinagiyan, “Keddan en
Maistu, padulaw na ka.”

29 Ten pdakkasanig ni Maria, ay pagdaka siya a
tummaknag sakay tummagbu kanni Jesus.

30 (Awan palla nakademat ti Jesus ten baryu,
ked palla siya ten nangtagbuwan dikodini Marta.)

31Inumunud kénni Maria en Judio hidi a mang-
parapara dikodi, dikona ketan di a magalistu siya
a lumuwas ten bilay di. Akala di ay angay siya ten
paglabbangngan a magsanget.

32 Kdddemat ni Maria ten puwestu ni Jesus, ay
lummuhud siya ten tattakndggan na. Kinagi na,
“Panginoon, ni ked ka la nakuwan haddi ay awan
natay en kapatkaka ku.”

33Nahabag ti Jesus ten pakketa na a magsanget ti
Maria sakay en Judio hidi a kaguman na.

34 “H4adya nangldbbdngngan moyid dikona?” kagi
ni Jesus.

“Karon had Panginoon angen muilingan.” tabbig
di dikona.

35Nagsanget ti Jesus.

36 Kaya, kinagi nen Judio hidi, “Ilingdn moy
talaga a mahal na ti Lazaro!”

37 Peru kinagi nen agum, “Nagpapiyya siya ti
burak, bakin awan na napugad en kakkatay ni
Lazaro?”

38 Kaddemdt ni Jesus ten pdgldbbdngngan ay
nalungkut siya a ruway. En pagldbbangngan ay
kuweba a tehud a takap a dikal a batu en bun-
gangana.

39KinaginiJesus dikodi, “Ibutan moy batuwen.”
Kinagini Marta, “Panginoon kadppat na dan nadid
a aldew siguradu a mabuyok dan siya.”

40 Kinagi ni Jesus, “Awan beman kinagi ku
dikomu a ni sumampalataya ka dikoku ay ketan
mu nen kaluwalhatian nen Diyos?”

41 Kaya inibutan di en batu. Sakay tumman-
gad ti Jesus a kinagi na, “Ama, magpasalamatak
dikomu gapu sinanigak mu.

42Tukoy ku Ama a pirmiydk mu a sanigan. Kaya
ku iyad a kinagi ay gapu ti tolayiday hidi, tanni
maniwala hidi a siko en nangutus dikoku.”

43 Kattapos na iyud a kinagi, ay impdkraw na a,
“Lazaro, lumuwas ka haan!”

44 Linumuwas ngani ti Lazaro, a nabalutan ti
damit a panglabbang en lima na sakay en basset na,
tehud bi a takap a damit en rupa. Kinagi ni Jesus,
“Okbisan moy siya, tdnni makalakad dan siya.”

En Balak a Kontra kdnni Jesus
(Mt. 26:1-5; Mc. 14:1-2; Lu. 22:1-2)
45Kakpalan ten Judio hidi a kaguman ni Maria a
naketa ten ginamet ni Jesus ay summampalataya
hidi dikona.
46 Peru en agum, ay ummangay hidi ten Pariseo
hidi sakay imbareta di en ginamet ni Jesus.

47 Kaya inipun nen pinunu hidi nen padi hidi
sakay nen Pariseo hidi en kagawad hidi nen
Sanedrin. Kinagi di a, “Anya gamitan tamid? Mak-
pal dén a gindggamet a himala i tolayid a iyén.

48 Ni pdappabayan tam siya a magtulos-tulos ti
gaggamitdn naen ay mapaniwala na en atanan. Ni
magkakonahud ay angay haddi en Romano hidi
sakay sidadn di en Templo sakay pahirapan di en
bansa tam.”

49 Peru en essa dikodi a ti Caifas, a kapunuwan
nen padihiditenhud, ay kinagina, “Talaga a awan
kam ti tukoy!

50 Awan moy beman maisip a mas mapiyya pa
ni essa la matayid alang-alang ten banuwan, nan
ni mepahamak en buu a bansa?”

51 Awan gubwat ten sadili na iyud a kinagi ni
Caifas. Nan bilang kapunuwan nen padi hidi ti
iyud a taon ay impahayag na a dapat a matay ti
Jesus alang-alang ten bansa di.

52 Sakay tdnni maipun en atanan a nekalat a
anak nen Diyos.

53 Sapul haud, ay nagisipan di dan ni konya di a
mapabunu ti Jesus.

>4 Kaya ti Jesus ay awan dan pinumeta a
maglakad ti Judea. Nan nagdiretsu dan siya ten
banuwan a Efraim a adeni ten kaparangan. Sakay
haud pala siya a nakpagyan a kaguman nen dis-
epulus na hidi.

55 Nadid, adeni dan en Piyesta nen Aldew nen
Pagtalib nen Judio hidi, makpal a inumangay a
tolay ti Jerusalem bagu a dumemat en piyesta,
tdnni tupadan di en utus ni Moises tungkul ten

paglinis ti baggi.

56 Inaryok di ti Jesus ten Templo, sakay nagta-
nungan hidi, “Anya ti palagay moyid? Umangay
wad siya ti piyestaidi?” kagi di.

57 Nagutus en kapunuwan nen padi hidi sakay
en Pariseo hidi, a ikagi dikodi nen tolay hidi ni
hadya puwestuwid ni Jesus, tanni mapadikap di
siya.

12

Binulakan ti Pasdrrub ti Jesus
(Mt. 26:6-13; Mc. 14:3-9)

I Nadid, &nnam pa a aldew bagu en Piyesta nen
Aldew nen Pagtalib, ti Jesus ay dummemat ti Beta-
nia, ten banuwan ni Lazaro a biniyag na a ruway.

2 Kaya naghanda hidi haud ti pangapon para
kanni Jesus, sakay kumman hidi a kaguman ti
Lazaro. Ti Marta ay nagserbi dikodi.

3 Nangalap ti Maria ti kalahati ni litru a mahal
a kalasi ni pagpasarrub, iyad ay puru a pagpasarrub
a gubwat ten mula a nardo. Imbulak na iyud ten
babasset ni Jesus. Kattapos ay pinahidan na ten
buuk na. Sakay en buu a bilay ay summarrub.

4 Ti Judas Iscariote, en disepulus ni Jesus a
méngtokyon dikona en nagkagi a,

> “En halaga ni pasarrubid a iydn ay katumbas

nen essa a taon a suweldu. Bakin a awan tam
dalla inlaku sakay inyatad ten mdagkahirap hidi en

pilak?”
6 Kinagi na iyud bakan a gapu tehud siya a
malasakit ten magkahirap hidi nan gapu a essa siya

a magtakaw. Siya en mdgsaddi ten pilak di sakay
kakkupitdn na iyud.

7 Tummabbig ti Jesus, “Pabayan moy la siya.
Imbulak na iyud ten baggi ku bilang paghanda ten
paglabbang dikoku.

8 En mdagkahirap ay pirmi moy hidi a kakaguman,
peru sikdn ay awanak moy pirmi a kakaguman.”

En Balak Kontra kdnni Lazaro

9 Ten dikona a nabareta nen makpal a Judio a
ked ti Betania ti Jesus ay ummangay hidi haud,
bakan la a gapu kanni Jesus nan gustu di bi a ketan
ti Lazaro a biniyag na a ruway.

10Kaya binalak nen pinunu hidi nen padi hidi a
pabunu di bi ti Lazaro,

11 gapu siya en dahilan ni bakin a en Judio hidi
ay humiwalay dan dikodi sakay sumampalataya
dan kanni Jesus.

En Pdgtanggap di kanni Jesus ti Jerusalem
(Mt. 21:1-11; Mc. 11:1-11; Lu. 19:28-40)

12 Nadid, ten kailawan na ay nabareta nen tu-
nay ti kakpal a tolay a nakpamiyesta a ti Jesus ay
tamu ti Jerusalem.

13 Kaya nangalap hidi ti palapa ni palma sakay
tinagbu di ti Jesus. Ipdppakraw di a, “Puriyan en
Diyos! Pagpaladn en dumemat ten ngaran nen
Panginoon. Puriydn en Hari ni Israel!”

14 Netan ni Jesus en essa a bul-u palla a asno
sakay sinakayan na iyud, kona ten nesulat a,

15 “Dyan kam manteng, sikam a taga-Sion hidi!
Mdgsanig kam! Dumemat dan en Hari moy,
a sumassakay ten bul-u a asno!”

16 Awan iyud naintendiyan nen disepulus na
hidi. Peru dikona a mabiyag a ruway ti Jesus
sakay maluwalhati, ay naala-ala di en kinagi ten
kasulatan tungkul dikona, kaya kona ngani haud
en nangyari.

17Dikona a biyagan a ruway ni Jesus ti Lazaro ay
makpal en naketa. Iyud a pangyayari ay angay di

imbdabbareta.
18 Iyud en dahilan ni bakin a tinagbu siya ni

sakonahud ti kakpal a tolay gapu nabareta di en
ginamet na hidi a himala.

19 Namdagguronan nen Pariseo hidi a, “Awan ki-
tamon ti magamet! Ilingdn moy umunonud dan
dikona atanan a tolay!”

Inaryok nen Sangan a Griego ti Jesus

20 Nadid ay tehud a sangan a Griego a um-
mangay ten piyesta nen Aldew nen Pagtalib tanni

sumamba. o _ _
21'Ummadeni hidi kanni Felipe a taga-Bethsaida

a sakup ni Galilea sakay kinagi di, “Maari kami
wad a makpagguron kanni Jesus?”

22 Kinagi iyud ni Felipe kdnni Andres sakay hidi
a duwwa en ummadeni kanni Jesus sakay kinagi
di iyud.

23KinaginiJesus, “Dummemat dan en odas tanni
parangalan en Anak nen Tolay:.

24 Tandaan moy: mentras a awan mataknig ten
luta en essa a butil nen trigo sakay matay ay man-
atiliiyud a maggeessa. Peru ni matay ay magbunga
iyud ti makpal.

25 En tolay a magpahalaga ti hustu ten biyag
na ay siya en mawanan, peru ni deyaman en

awan mangpahalaga ten biyag na ti munduwiday
gapu la dikoku ay magkahud ti biyag a awan ti
katapusan.

26 Ni deyaman en magserbi dikoku ay dapat a
sumunud dikoku, sakay ni ked hadyaak ay ked bi
siya haud. Ni deyaman en magserbi dikoku ay
parangalan nen Ama.”

Kinagini Jesus en Tungkul ten Kdkkatay Na

27 Kinagi pa ni Jesus, “Mabalisadk nadid.
Kagiyadn ku beman ten Ama a iligtasak na ten
adeni dan a pdaghirap ku? Awan! Gapu iyad en
dahilan ni bakin a kedak haddi.”

28 Kattapos ay kinagi ni Jesus, “Ama, parangalan
mu en ngaran mu.”

Sakay en boses a gubwat dilanget en tummabbig
a, “Pinarangalan ku dan iyad sakay ruway ku a
parangalan.”

29 Nasanig iyud nen tolay hidi a ked haud
kaya kinagi di, “Nagkaddur” Kagi bi nen agum ay,
“Nakpagguron dikona en essa a anghel!”

30 Kinagi ni Jesus, “Impasanig iyud a boses para
dikomoy, bakan a para dikoku.”

31 “Nadid dan en panahun tdnni hatulan i
munduwiday. Sakay iyad dan bi en panahun a
hatulan en pinunu ni munduwiday:.

32 Sakay ni melangkawdk ay paadeniyan ku
dikoku en atanan a tolay.”

33 (Kinagi na iyad tanni ipeta na ni konya siya a
matay.)

34 Tummabbig en tolay hidi, “Kinagi nen Kautu-
san a en Cristo ay mabiyag a awan ti katapusan.
Bakin a kinagi mu a kailangan a melangkaw en

Anak nen Tolay? Deya beman en Anak nen Tolay
a kakkagiydn mu?”

35 Tummadbbig ti Jesus, “Awan ddn magmalay
a kakaguman moy en demlag. Tulos kam a
maglakad mentras a kaguman moy palla en dem-
lag, tanni awan kam maabutan nen diklam. Gapu
awan tukoy nen maglakad ten kadikldmman ni
hadya en angayan na.

36 Sumampalataya kam ten demlag mentras a
kaguman moy palla en demlag tanni magin anak
kam nen demlag.” Kattapos na hidi a kagiyan ay
lummakad ti Jesus sakay tinaguwan na hidi.

Awan Summampalataya kanni Jesus en Judio
hidi
37Nadid, maski ni netan nen Judio hidi en mak-
pal a himala a ginamet ni Jesus ay awan padi hidi
summampalataya dikona.
38 Ni konahud ay natupad en kinagi ni Propeta
Isaias a,
“Pangmoon deya naniwalaid ten impahayag mi?
Deya i nangpetaan muwid ten kapangyariyan
mu?”
39 Awan ngani hidi maniwala gapu kinagi ni
Isaias,
40 “Binurak nen Diyos en mata di
sakay pinakattug na en pusu di,
tanni awan hidi maketa,
sakay awan makaintendi en isip di,
bakay sumoli hidi dikoku
sakay pagpiyyaan ku hidi.”
41 Kinagi iydd ni Isaias gapu netan na en
kaluwalhatian ni Jesus, sakay nagupos siya
tungkul kanni Jesus.

42 Konapamanhud, ay makpal ten pinunu hidi
nen Judio hidi en naniwala dikona. Peru in-
sekretu di la gapu ten anteng di ten Pariseo hidi,
bakay itiwalag di hidi ten sinagoga.

43 Gapu mas ginustu di pa a kasayaan nen tolay
nan kasayaan nen Diyos.

En Upos ni Jesus en Manghatul

44 Sakay mabegsak a kinagi ni Jesus, “En mani-
wala dikoku ay bakanla a sikdn en naniwalaan na,
nan pati en nangutus dikoku.

45 Sakay en naketa dikoku ay naketa dan bi ten
nangutus dikoku.

46 Ummangayak hdaddi bilang demlag ti
munduwiday, tdnni deyaman en maniwala
dikoku ay awan dan manatili ten kadiklamman.

47 Ni deyaman en nakasanig ten upos ku hidi
peru umad a sumunud ay awan ku siya hatulan.
Gapuummangayak haddi bakan a tanni hatulan ku
i munduwiday nan para iligtas iyad.

48 Tehud a manghatul ten mdangtakwil dikoku
sakay en awan mangtanggap ten upos ku hidi; en
upos a impangaral ku en manghatul dikodi ten
katapusan a aldew.

49 Gapu awanak magupos a gubwat la ten sadili
ku, nan en Ama a nangutus dikoku en nangkagi ni
anya i dapat kuwid a kagiyan sakay ipahayag.

50Sakay tukoy ku a en utus na ay makapangatad
ti biyag a awan ti katapusan. Kaya en pekagi nen
Ama en ipdppahayag ku dikomoy.

13

Inugasan ni Jesus en Babdsset nen Disepulus na
hidi

1 Nadid, dikona a saldew ddlla bagu a Piyesta
nen Aldew nen Pagtalib ay tukoy ni Jesus a
dumemat dan en panahun a lumakad dan siya ti
munduwiday tanni sumoli dan siya ten Ama. Ma-
halniJesus en disepulusna hidi a ked ti munduwi-
day, sakay en pagmahal na dikodi ay hanggan ten
katapusan.

2'Ti gibiyid a iyud a nangapon hidi, ay immula
dan nen diyablo ten isip ni Judas Iscariote a anak
ni Simon a itokyon na ti Jesus ten Judio hidi.

3 Tukoy ni Jesus a atanan a kapangyariyan ay
inyatad dan dikona nen Ama. Sakay tukoy na bi
a gubwat siya ten Diyos sakay pasoli dan siya ten
Diyos.

4 Mentras a kuman hidi ay tummaknadg ti Jesus
sakayineklas na en alikabkab na sakay imburebad
na ten sdppang na en tuwalya.

5 Kdattapos ay ndngbulak siya ti dinom ten palang-
gana sakay sinapulan na a ugasan en babasset nen
disepulus na hidi sakay pinahidan na ten tuwalya
a bumabburebad ten sappang na.

6 Ten dikona a ummadeni siya kanni Pedro ay
inumad siya. Kinagina, “Panginoon, bakin siko pa
imangugasid ti babasset kuwiday?”

7Tummabbig ti Jesus, “Awan mu maintendiyan
1 gaggamitan kuwiday nadid, peru maintendiyan
mu labi iyad kattapos.”

8 Ruway a kinagi ni Pedro, “Panginoon,
umaddak a siko 1 mangugasid ti basset kuwiday

hidi. Tummabbig ti Jesus, “Ni awan mu paugas i
basset muwen ay awan ka ti kaugnayan dikoku.”

9 Kaya kinagi ni Pedro, “Ni konahud Panginoon
ay bakan la i basset kuwiday hidi i ugasan muwid
nan pati dan bi i lima kuwiday hidi sakay ulu ku.”

10Kinagi dikona ni Jesus, “En nakapagdigus dan
ay awan dan kailangan a ugasan puwera la ten
babasset na, gapu malinis dan en buu moy a béggi.
Malinis kamon, peru bakan a atanan moy.”

11 (Kinagi ni Jesus a awan atanan ay malinis
gapu tukoy na ni deya en mangtokyon dikona.)

12 Kattapos a maugasan ni Jesus en babdsset di
hidi ay ruway na insulot en alikabkab na sakay
summoli siya ten lamisaan. Kattapos ay tinanung
na hidi, “Naintendiyan moy beman en ginamet ku
dikomoy?”

13 “D&ddulawandk moy a Maistu sakay Pangi-
noon, ay tama kam gapu iyan ngani en tatarudan.

14Nadid ni sikdn a Panginoon sakay Maistu moy
ay nagugas ten babdsset moy hidi ay dapat bi a
mamagugasan kam ti basset.

15 Impeta ku dikomoy en halimbawa a dapat
moy a arigan. Kaya gamitan moy bi en ginamet ku
dikomoy.

16 Kagiyan ku dikomoy: en alipin ay awan
mataas nan en amu na, sakay awan bi ti inutusan
a mas mataas nan ten nangutus dikona.

17Ni naintendiyan moy hidi iydd a bagay sakay
gamitan moy ay pagpalaan kam nen Diyos.

18 Awan ku kagiyan a pinagpala kam a atanan,

gapu tukoy ku en pinili ku hidi. Peru kailangan a
matupad en kinagi nen Kasulatan a, ‘Tinaraidurak

nen tolay a pinakan ku.’

19 Kagiyan ku iydd dikomoy bagu a mangyari
tanni ni mangyari dan ay sumampalataya kam a,
‘Sikan ay sikdn dan’

20 Kagiydn ku dikomoy a: ni deyaman en
mangtanggap ten inutusan ku ay mangtanggap
bi dikoku sakay ni deyaman en mangtanggap
dikoku ay mangtanggap bi ten nangutus dikoku.”

Kinagini Jesus a Tehud a Mdngtokyon Dikona
(Mt. 26:20-25; Mc. 14:17-21; Lu. 22:21-23)

21 Kattapos a kagiyan ni Jesus hidi iyud ay na-
balisa siya ti hustu sakay kinagi na, “Kagiyan ku
dikomoy a essa dikomoy en mangtokyon dikoku.”

22 Néggilengan en disepulus hidi gapu awan di
tukoy ni deya en gustu a kagiyan ni Jesus.

23 En disepulus a mahal ni Jesus ay kasadat na.

24Sininyasan siya ni Simon Pedro a tanungan na
kanni Jesus ni deya en gustu na a kagiyan.

25 Kaya summandig siya ten abaga ni Jesus
sakayintanungna, “Panginoon deya gustu muwid
a kagiyan?”

26 Tummabbig ti Jesus, “En pang-atdddan ku ten
tinapay kattapos ku a isawsaw ay siya iyud.” Kaya
nangalap ti Jesus ti tinapay sakay kattapos na a
insawsaw ay inyatdd na kanni Judas a anak ni
Simon Iscariote.

27 Ten dikona a matanggap ni Judas en tina-
pay ay sinadddp siya ni Satanas. Kinagi ni Jesus
dikona, “Gamitan mu dan a pagdaka en dapat mu
a gamitan.”

28 Peru maski ni essa ten kaguman hidi ni Jesus
a nangapon ay awan di naintendiyan ni bakin a
kinagi iyud ni Jesus.

29 Gapu ti Judas en tagatawid ten pilak di ay
inisip nen agum a inutusan siya ni Jesus a mamali
ten kailangan di hidi para ten piyesta oni angay
siya mangatad ti limus ten magkahirap hidi.

30 Ten dikona a makakan ddan ti Judas ten tina-
pay ay lummakad siya. Gibi dan ti odasid a iyud.

En Bigu a Utus

31Ten dikona a nakalakad dén ti Judas ay kinagi
ni Jesus, “Nadid ay mehayag dan en karangalan
nen Anak nen Tolay, sakay ten pamamag-itan na
ay mehayag bi en karangalan nen Diyos.

32 Sakay ni mehayag ddn en karangalan nen
Diyos ten pamamag-itan nen Anak nen Tolay, ay
en Diyos bi manghayagid ten karangalan nen Anak
sakay gamitan na iyud a pagdaka.”

33 Anak ku hidi, badit dalla a panahun a mak-
agumanak moy. Aryokanndk moy, peru kona ten
kinagi ku ten Judio hidi, ‘Awan kam makaangay
ten angayan ku.’

34 Essa a bigu a utus en iyatad ku dikomoy:
magmahalan kam! Ni konya takam a minahal ay
kona bi hud en pdgmahal moy ten balang essa.

35 Ni magmahalan kam ay matukuyan nen
atanan a tolay a sikam ay disepulus ku hidi.”

Kinagi ni Jesus en Pangpamen Dikona ni Pedro
(Mt. 26:31-35; Mc. 14:27-31; Lu. 22:31-34)
36 Tinanung ni Simon Pedro ti Jesus, “Pangi-
noon, hadya i angayan muwid?” Tummabbig ti

Jesus, “Ten angayan ku ay awan ka makaunud
nadid, peru makaunud ka labi balang aldew.”
37 Nagtanung pa ti Pedro, “Panginoon, bakin a

awanak maari a umunud dikomu nadid? Naka-
handadk bi a matay para dikomu.”

38 Tummabbig ti Jesus, “Iyalay mu i biyag
muwen para dikoku? Tandaan mu: bagu a mag-
tarakket en manok ay pumentalluwdk mu a ipa-
men.”

14

TiJesus en Dilan

1 Kinagi ni Jesus dikodi, “Dyan kam mabalisa.
Sumampalataya kam ten Diyos sakay sumam-
palataya kam bi dikoku.

2 Ten bilay nen Ama ku ay makpal a
kuwartu. Angayak haud para paghanda takam ti
mapdagyanan moy. Awan ku iyad kagiyan dikomoy
ni awan tatarudan.

3 Ni keddk déan haud sakay nehanda ku dan en
mapdagyanan moy ay soliydk sakay ikuyug takam
tanni ni ked hadyadk ay ked kam bi haud.

4 Sakay tukoy moy dan en dilan a patamu ten
angayan ku.”

5 Kinagi ni Tomas dikona, “Panginoon, awan
mi tukoy ni hadya angayan muwid, konya mi a
matukuyan en dilan?”

6 Tummabbig ti Jesus, “Sikan en dilan, en katu-
tuhanan, sakay en biyag. Awan ti makaangay ten
Ama ni awan ten pamamag-itan ku.

7 Ni matenggiydk moy ay tukoy moy dan bi en
Ama ku. Sapul nadid ay matenggi moy dan siya
sakay netan moy dan.”



JUAN 14:8 Ixviii JUAN 14:17

8 Kinagi ni Felipe dikona, “Panginoon, ipeta mu
la dikomi en Ama ay makontentu kami dan.”

9 Tummadbbig ti Jesus, “Felipe, awandk mu palla
bali tukoy, maski nalay kitamon a mamagkakagu-
man? En naketa dikoku ay naketa dan bi ten Ama.
Bakin a kagiyan mu pa a, ‘Ipeta mu dikomi en
Ama’?

10 Awan ka beman maniwala a keddk ten Ama
sakay en Ama ay ked dikoku? En upos hidi a

kagiyan ku dikomoy ay bakan a gubwat dikoku
nan gubwat ten Ama a ked dikoku. Siya en
manggamet ten bagay hidi a gdggamitan ku.

11 Maniwala kam a sikan ay ked ten Ama sakay
en Ama ay ked dikoku. Ni umad kam a maniwala
ten kakkagiydn ku ay maniwala kam gapu ten gi-
namet ku.

12 Kagiyan ku dikomoy en tatarudan: en
manampalataya dikoku ay makagamet bi ten
gaggamitan ku ti mas higit pa, gapu sumoliyak dan
ten Ama.

13 Sakay dnyaman en agidan moy ten ngaran ku
ay gamitdn ku tanni maparangalan en Ama ten
pamamag-itan nen Anak.

14 Gamitdn ku en dnyaman a agiddn moy ten
pamamag-itan nen ngaran ku.”

En Pangaku Tungkul ten Banal a Ispiritu

15 “Ni mahaldk moy ay sunuddn moy en utus ku
hidi.

16 Sakay agidan ku ten Ama a paangaydn na
dikomoy en Tagagiyya a makaguman moy a awan
ti katapusan.

171y4ad ay en Ispiritu nen katutuhanan, a awan
matanggap ni munduwiday gapu awan siya ketan

oni tukoy ni munduwiday. Peru tukoy moy siya,
gapu siya ay kakaguman moy sakay magyan siya
dikomoy.”

18 “Awan takam iwarak a awan ti kaguman;
soliyan takam.

19 Awan dalla malay ay awandk dan ketan
nen taga-mundu hidi, peru ketanak moy; gapu
mabiyagak sakay mabiyag kam bi.

20 Ti aldewid a iyud ay matukoyan moy a sikan
ay ked ten Ama ku, sikam ay ked dikoku sakay
sikan ay ked dikomoy.”

21 “Ni deyaman en mangtanggap sakay
sumunud ten utus ku hidi ay siya en magmahal
dikoku. En magmahal dikoku ay mahalan bi nen
Ama ku. Mahalan ku bi siya sakay magpakilaladak
dikona.”

22 Tinanung siya ni Judas (bakan a ti Iscariote),
“Panginoon, bakin dikomi ka la a magpakilala ti
hustu bakdan a ti munduwiday?”

23Tummabbig ti Jesus, “En magmahal dikoku ay
sumunud ten utus ku hidi. Mahalan siya nen Ama
ku sakay umangay kami makpagyan dikona.

24 En awan magmahal dikoku ay awan
sumassunud ten utus ku hidi. Sakay en upos hidi a
nasanig moy dikoku ay awan gubwat dikoku nan
ten Ama a nangutus dikoku.”

25“Kinagi ku hidiiyad a bagay dikomoy mentras
a kakagumandak moy palla.

26 Peru en Tagagiyya, en Banal Ispiritu a paan-
gayan haddi nen Ama ten ngaran ku ay siya
en magtoldu dikomoy ten atanan a bagay sakay
magpaala-ala ten atanan a kinagi ku dikomoy.”

27 “Kapayapaan en iwarak ku dikomoy. En
kapayapaan ku en iyatad ku dikomoy; bakan iyad
a kona ten iyatad ni munduwiday. Dyan kam
mabalisa sakay dyan kam manteng.

28 Kinagi ku dan dikomoy a, ‘Lumakadak peru
sumoliyak labi” Ni mahaldk moy, ay dapat a
magsaya kam ta angaydak ten Ama, gapu mas dak-
ila en Ama nan sikan.

29 Kagiyan ku dan hidi iyad dikomoy bagu pa a
mangyaritanni nimangyaridan ay maniwala kam
dikoku.

30 Awan ku dan pakaatakdugdn i kakkagiyan
kuwiday dikomoy, gapu pademat dan en pinunu
ni munduwiday. Awan siya ti kapangyariyan
dikoku,

31kaya la dapat a matukuyan ni munduwiday a
mahal ku en Ama ku, kaya gamitan ku en inyutus
na dikoku. Kamon dan, kadtamon!”

15

TiJesus en Ponan nen Ubas

1Kinagi pa ni Jesus ten disepulus na hidi, “Sikan
en tatarudan a ponan nen ubas sakay en Ama ku
en mdggalaga. 2 Kattoldn na en balang pinget a
awan magbunga sakay kattulan na sakay linisan
en balang pinget a magbunga tanni lalu pa a mag-
bunga ti makpal.

3 Malinis kamon gapu ten upos hidi a kinagi ku
dikomoy.

4 Manatili kam dikoku sakay manatiliyak diko-
moy. Awan makapagbunga en pinget a awan
manatili a nakakabit ten ponan. Kona bi hud i

mangyariyid, awan kam makapagbunga ni awan
kam manatili dikoku.”

5 “Sikdn en ponan nen ubas, sikam en pinget
hidi. En manatili dikoku sakay manatiliyak bi
dikona ay makapagbunga ti makpal. Gapu awan
kam ti magamet ni nakahiwalay kam dikoku.

6 En awan manatili dikoku ay kona ten pinget
hidi a ibut sakay magmadi. En kona hidi haud a
pinget ay puronan sakay tutudan.

7Ni manatili kam dikoku sakay manatili diko-
moy en upos ku hidi, ay iyatad ku dikomoy
dnyaman en agidan moy.

8 Maparangalan en Ama ni magbunga kam ti
makpal, ni konahud en mangyari ay mepeta moy
a sikam ay disepulus ku.

9 Mahal takam a kona ten pagmahal nen Ama
dikoku. Manatili kam ten pagmahal ku.

10Ni sdssunuddn moy en utus ku hidi ay manatili
kam ten pagmahal ku. Kona dikoku, sassunudan
ku en utus hidi nen Ama ku, kaya nanatiliyak ten
pagmahal na.

11 “Kinagi ku hidi iyadd a bagay dikomoy tanni
makabahagi kam bi ten kasayaan ku, sakay magin
kompletu en kasayaan moy.

121ddi en utus ku: magmahalan kam a kona ten
pagmahal ku dikomoy.

13 Awan ti pagmahal a mas higit pa ten padgmahal
nen essa a tolay a nang-alay ten biyag na para ten
amigu na.

14 Amigu takam ni sdssunuddn moy en utus ku
hidi.

15 Awan takamon dulawdn a alipin gapu awan
tukoy nen alipin en gaggamitdn nen amu na. Nan,

dulawdén takamon a amigu gapu kinagi ku dan
dikomoy en atanan a nasanig ku ten Ama ku.

16 Bakdn a sikam en nangpili dikoku. Sikan
en nangpili dikomoy sakay inutusan takam tanni
magbunga kam ti makpal sakay en bunga moy ay
manatili. Ni magkakonahud ay dnyaman a agidan
moy ten Ama ten pamamag-itan nen ngaran ku ay
iyatdd na dikomoy.

17 Kaya iddi en utus ku dikomoy: magmahalan
kam.”

En Iyamut ni Munduwiday

18 “Ni maiyamut dikomoy i munduwiday ay da-
pat moy a matukuyan a naiyamut dan iyad dikoku
bagu a sikam.

19 Ni kabilang kam ti munduwiday ay mahalan
di kam. Peru awan kam kabilang dikodi, nan
pinili takam a gubwat dikodi.

20 Tandaan moy en kinagi ku dikomoy a awan
ti alipin a mas higit ten amu na. Ni inusigak di ay
usigan di kam bi. Sakay ni sinunud di en utus ku
ay sunudan di bi en kagiyan moy.

21 Usigan di kam gapu ten padnnampalataya moy
dikoku sakay gapu awan di tukoy en nangutus

dikoku.
22 Ni awandk ummangay hdaddi sakay nangaral

dikomoy ay awan nakuwan hidi ti kasalanan.
Perunadid ay awan hidi ti merason ten kasalanan

i,
23 Ni deyaman en maiyamut dikoku ay maiya-

mut bi ten Ama ku. .
24 Ni awandk nanggamet ten atubengan di ti

himala a awan nagamet ni maski deyaman ay
awan nakuwan hidi ti kasalanan. Peru maski

ni netan di dan en himala hidi a ginamet ku ay
maiyamut padi hidi dikoku sakay ten Ama ku.

25Ti ginamet diyid a iyadd ay natupad en nesulat
ten Kautusan a: ‘Maiyamut hidi dikoku a awan ti
dahilan.’

26 “Peru en Tagagiyya en Ispiritu nen katu-
tuhanan ay umangay haddi a gubwat ten Ama.
Paangayan ku siya haddi a gubwat ten Ama, sakay
siya en magpatunay tungkul dikoku.

27 Sakay dapat kam bi a magpatunay tungkul
dikoku gapu kaguman takamon sapul pa ten sa-

pul.”
16

1 “Kagiydn ku atananid a iyad dikomoy tanni
awan kam mawanan ti pannampalataya dikoku.

2 Palayasan di kam ten sinagoga hidi. Ti katu-
nayanid dumemat en panahun a en deyaman a
mangbunu dikomoy ay magakala a magserbi ten
Diyos.

3 Sakay gamitan di iydd gapu awandk di kilala
maski en Ama.

4 Peru kagiyan ku dikomoy bagayid a hidi iyad
tadnni, kdddemat nen odas a gamitan di iyad, ay
maala-ala moy a impadipalongu ku dan iyad diko-
moy.”

En Gamitan nen Banal a Ispiritu
“Awan ku palla kinagi dikomoy bagayid a hidi
iyad ten sapul gapu kagumanak moy palla.
5> Peru nadid ay soliydk dan ten Ama ku a nag-
paangay dikoku. Awan ti essa man dikomoy a
nagtanung dikoku ni hadya angayan kuwid.

6 Peru gapu kinagi ku dan dikomoy, ay
naglungkut kam.

7 Kaya kagiyan ku dikomoy en tatarudan: en
kallakad ku ay para ten kapiyyaan moy, gapu awan
angay dikomoy en Banal a Ispiritu ni awanak
lumakad. Peru ni lumakadak, paangayan ku siya
dikomoy.

8 Sakay ni dumemat siya, ay patunayan na ten
tolay hidi ti munduwiday a liwat en pakkatukoy di
ten kasalanan, tungkul ten pagkamatuwid, sakay
tungkul ten paghatul nen Diyos.

9 Liwat hidi tungkul ten kasalanan, gapu awan
hidi maniwala dikoku.

10 Liwat hidi tungkul ten pagkamatuwid, gapu
angayak ten Ama sakay awan moy dan ketan;

11 sakay tungkul ten paghatul nen Diyos, gapu
nahatulan dan en pinunu ni munduwiday.

12 Makpaldk palla a kagiydn dikomoy, peru
awan moy palla kaya a intendiyan nadid.

13 Peru ni dumemadt en Ispiritu nen katu-
tuhanan ay igiyya na kam ten atanan a katu-
tuhanan a gubwat ten Diyos. Gapu en kagiyan na
ay bakan a gubwat ten sadili na, nan en nasanig
na sakay ipahayag na dikomoy en mangyari hidi
a pademat.

l4parangalanak na gapu tanggapan nen Ispiritu
a gubwat dikoku en ipahayag na dikomoy.

15En atanan nen ked ten Ama ay kao ku; kaya ki-
nagi ku a tanggapan nen Ispiritu a gubwat dikoku
sakay ipahayag na iyad dikomoy.

Magin Kasayaan en Kalungkutan

16 “Awan ddlla malay ay awandk moy dan ketan;
sakay awan la malay a panahun ay ketanak moy
damman a ruway.”

17 Namagguron en agum ten disepulus na hidi,
kinagi di, “Anya wéd gustu naid a kagiydn? Bakin
kinagi na a awan dalla malay ay awan tamon
siya ketan sakay awan dalla malay a panahun ay
ketandk moy ddmman aruway? Kaginapa a, ‘Gapu
soliyak dan ten Ama ku.’

18 Anyawdd gustu naid akagiyan ten, ‘Awan dalla
malay?” Awan tam maintendiyan!”

19 Tukoy ni Jesus a gustu di a magtanung, kaya
kinagi na, “Mamadgtanungan kam tungkul ten Kki-
nagi ku a awan dalla malay ay awandk moy dan
ketan; sakay kallipas nen badit pa a panahun, ay
ketandk moy a ruway.

20 Kagiydn ku dikomoy en tatarudan:
magsanget kam sakay maglungkut peru magsaya
1 munduwiday. Subra en kalungkutan moy peru
mapalitan iyan ti kasayaan.

21 Ni magbati-bati ddn en essa babbi a magenak
ay maghirap siya, gapu dummemat dan en odas
nen paggenak na. Peru ni makaenak dan siya ay
awan na dan maalala en hirap; gapu ten kasayaan
na a neenak na dan ti munduwiday en anak na.

22 Kona kam labi haud maglungkut kam nadid,
peru mamagketa kitam a ruway sakay magkahud
kam ti dikal a kasayaan ten pusu moy a awan ti
makapangagew maski ni deya.

23Ti aldewid a iyud ay awan moy dan kailangan
a magtanung dikoku. Tandaan moy: &anyaman

en agidan moy ten Ama ten pamamag-itan nen
ngaran ku ay iyatad na dikomoy.

24 Hanggan nadid ay awan kam palla ti in-
agid dikona ten pamamag-itan nen ngaran ku.
Maggid kam, sakay tehud kam a matanggap, tanni
makompletu en kasayaan moy.”

En Pdgtagumpay ten Ngaran ni Jesus

25“Kagiyan ku hidi iyadd dikomoy ti patalinhaga.
Peru dumemat en panahun a awanak dan magu-
pos dikomoy ti kona haad; diretsuwan ku dan a
kagiyan dikomoy en tungkul ten Ama.

26 Ti aldiwid a iyud ay mdggid kam dikona ten
pamamag-itan nen ngaran ku; sakay awan ku
kagiyan a maggidak ten Ama para dikomoy,

27 gapu mahal kam nen Ama. Mahal na kam
gapu mahaldk moy sakay naniwala kam a gub-
watdak ten Diyos.

28 Sikan ay gubwat ten Ama sakay ummangay ti
munduwiday; nadid lumakaddak dan ti munduwi-
day sakay soli dan ten Ama.”

29 Kinagi nen disepulus na hidi, “Nadid diret-
suwan dan paggupos muwen dikomi sakay bakan
dan a patalinhaga!

30 Nadid tukoy mi dan a tukoy mu atanan a
bagay, sakay awan ka dan kailangan a tanungan
nen deyaman. Gapu ti iyad ay maniwala kami a
gubwat ka ten Diyos.”

31 Tummabbig ti Jesus, “Talaga beman a mani-

wala kamon nadid? . ] _
32 Dumemat en odas a nadid dan ngani a

magkawatak-watak kam, magsadili kam ti lakad,

sakay iwarakak moy. Peru, awandk maggeessa
gapu kaguman ku en Ama.

33 Kagiyan ku iyad dikomoy tdnni magkahud
kam ti kapayapaan ten pakpagkaessa moy dikoku.
Tehud kam a kahirapan haddi ti munduwiday;
peru begsakkan moy isip moyen! Napaglabanan
ku dan i munduwiday!”

17

Nagdasal ti Jesus para ten Disepulus na hidi

1 Pakkakagi ni Jesus ti hidi iyud, ay tummangad
siya dilanget sakay kinagi na, “Ama, dummemat
dan en odas; parangalan mu dan en Anak mu tanni
maparangalan na ka.

2 Gapu inatdddandk mu ti kapangyariyan ten
atanan a tolay, tdnni mangataddak ti biyag a awan
ti katapusan ten atanan a inyatad mu ten Anak.

31ddi en biyag a awan ti katapusan: en teng-
giyan di ka a eessa sakay tunay a Diyos, sakay
tenggiyan di ti Jesu-Cristo a inutusan mu.

4 Impahayag ku ti lutaiday en karangalan mu;
natapos ku dan en pinagamet mu dikoku.

> Kaya Ama, iyatdd mu dikoku nadid en
kaluwalhatian a ked dikoku dikona kagumanak
mu bagu pa a lalangan i munduwiday.

6 Impakilala taka ten tolay hidi a inyatdd mu
dikoku a gubwat ti munduwiday. Kao mu hidi,
inyatadd mu hidi dikoku, sakay tinupad di en upos

u.
7 Nadid tukoy di dan a en atanan a bagay a
inyatad mu dikoku ay gubwat dikomu;
8 gapu intoldu ku dikodi ni 4nya en intoldu mu
dikoku sakay tinanggap di bi. Nakasiguradu hidi

a gubwatadk dikomu, sakay maniwala hidi a siko
en nangutus dikoku.

9Ipagdasal ku hidi, bakan a i munduwiday nan
en atanan a inyatdd mu dikoku, gapu kao mu hidi.

10 Atanan ni kao ku ay kao mu, sakay atanan bi
ni kao mu ay kao ku, sakay maparangalanak ten
pamamag-itan di.

11 Kaya nadid, soliydk dan dikomu; lumakadak
dan ti munduwiday, peru ked palla hidi ti
munduwiday. Ama a banal, ingatan mu hidi
ten pamamag-itan nen kapangyariyan nen
ngaran mu. En ngaran a inyatdd mu dikoku
tanni magkaessa hidi a kona dikota a eessa.

12Mentras kagumandk di, iningatan ku hidi ten
pamamag-itan nen ngaran a inyatad mu dikoku.
Inalagaan ku hidi sakay maski ni essa ay awan
ti nepahamak dikodi, puwera la ten tolay a nan-
garyok ten kapahamakan na tanni matupad en

kasulatan.
13 Peru nadid, soliydk dan dikomu; sakay

kagiyan ku iyad mentras kedak palla ti
munduwiday, tdnni magkahud bi hidi ti dikal
a kasayaan a kona ten kasayaan ku.

14 Ingkagi ku déan dikodi en upos mu, sakay
kinaiyamutan hidi ni munduwiday gapu awan
dan hidi taga-mundu, a kona dikoku a awan taga-

mundu. _ ] o _
15 Awan ku idasal a alapan mu hidi ti munduwi-

day, nan iligtas mu hidi ten Madukas!

16 Awan hidi taga-mundu, kona dikoku a awan
taga-mundu.

17 laan mu hidi ten pamamag-itan nen katu-
tuhanan; en upos mu ay katutuhanan.

18 Ni konyadk mu a inutusan ti munduwiday, ay
kona bi hud inutusan ku bi hidi ti munduwiday.

19 Sakay alang-alang dikodi ay ilaan ku sadili
kuwidi dikomu, tdnni melaan bi hidi dikomu ten
pamamag-itan nen katutuhanan.

20 Bakan la a hidi en ipagdasal ku, nan pati en
manalig palla hidi dikoku ten pamamag-itan nen
pagbahagi di.

217dasal ku a magkaessa nakuwan hidi a atanan
Ama, a kona dikota a eessa. Kona labi hud

makkaessa nakuwan hidi dikota tanni maniwala i
munduwiday a siko en nangutus dikoku.

22Inyatad ku dikodi en karangalan a inyatdd mu

dikoku tanni tunay a magin essa hidi a kona dikota
a eessa.
23 Sikan ay ked dikodi sakay siko ay ked dikoku,

tanni tunay a magin essa hidi. Ni magkakonahud,
ay matukoyan ni munduwiday a inutusanak mu
sakay mahal mu hidi, kona ten pagmahal mu
dikoku.

24 Ama, gustu ku a makaguman ten pappagyanan
ku en inyatad mu hidi dikoku, tdnni madeleng di en
karangalan a inyatdd mu dikoku, gapu minahalak
mu dan bagu palalangan i munduwiday.

25 Matuwid a Ama, awan ka matenggi ni
munduwiday, peru matenggi taka; sakay tukoy
nen inyatad mu hidi dikoku a siko en nangutus

dikoku.
26 Impakilala taka dikodi, sakay tulos taka ipak-

ilala pa, tdnni en padgmahal mu dikoku ay manatili
dikoku, sakay sikan ay manatili bi dikodi.”

18

En Pagdikdp kanni Jesus
(Mt. 26:47-56; Mc. 14:43-50; Lu. 22:47-53)
1Nadid, kattapos ni Jesus a nagdasal, ay umman-
gay siya sakay en disepulus na hidi ten dibelyu
nen sapa a Kidron sakay ummangay hidi ten essa
a lugar a mammulaan ti Olibo.

2 Kabisadu ni Judas a néngtokyon dikona i lu-
garid a iyud, gapu pirmi a angay haud ti Jesus
sakay en disepulus na hidi.

3 Kaya ummangay haud ti Judas a kaguman en
sangan a pinunu nen magbantay hidi ten Templo
sakay essa a grupu a sundalu a Romano a gubwat
ten pinunu hidi nen padi hidi sakay ten Pariseo
hidi. Tehud hidi a tawid a parol, sulu sakay armas.

4 Tukoy ni Jesus en atanan a mangyari dikona,
kaya tinagbu na hidi sakay tinanung, “Deya
aryokan moyid?”

5> Tummabbig hidi, “Ti Jesus a taga-Nazaret.”

Kinagi na dikodi, “Sikan ti Jesus.”

TiJudas a nangtokyon dikona ay katubeng di.

6 Dikona kagiydn na dikodi a, siya ti Jesus,
neatras hidi sakay natumba ten luta.

7 Tinanung na hidi a ruway, “Deya beman
aryokan moyid?”

“TiJesus a taga-Nazaret,” tabbig di.

8 Tummabbig ti Jesus, “Kinagi ku ddn dikomoy
a sikan ti Jesus. Ni sikan i aryokan moyid, ay
pakultadan moy dan a lumakad i kakagumanan
kuwidi hidi.”

9 (Kinagi na iyad tdnni matupad en inupos na
labi a, “Awan ti nepahamak maski ni essa man ten
inyatad mu hidi dikoku, Ama.”)

10 Sakay binagut ni Simon Pedro en attak na
sakay tinigpas na en alipin nen kapunuwan nen
padi hidi. Naripas en kawanan a bangbang nen
alipin a en ngaran na ay ti Malco.

11 Kinagi ni Jesus kanni Pedro, “Isarungan mu
attak muwen! Dapat ku a madanas en hirap a
inyatdd nen Ama dikoku.”

Inyangay Di ti Jesus kdnni Anas

12 Ti Jesus ay dinikdp sakay pinungu nen
magbantay hidi ten Templo sakay nen sundalu
hidi a Romano, en amu di ay kapitan.

13 Inyangay di pa siya a dipalongu kanni Anas,
siya ay katugngan ni Caifas a kapunuwan a padi ti
panahunid a iyud.

14Ti Caifas en nagpayu ten pinunu hidi nen Ju-
dio hidi a mas maganda a essa la a tolay i matayid
alang-alang ten banuwan.

Impamen ni Pedro ti Jesus
(Mt. 26:69-70; Mc. 14:66-68; Lu. 22:55-57)

15 Ti Pedro sakay ten essa pa a disepulus ay
ummunonud kanni Jesus. Tukoy nen kapunuwan
a padi i disepulusid a iyad, kaya nakasaddap siya
a kaguman ni Jesus ten laguwerta nen bilay nen
kapunuwan a padi.

16 Mentras a madgtdkndg ti Pedro ten luwas
nen pintuwan, lummuwas en disepulus a tukoy
nen kapunuwan a padi. Kinauron na en katu-
lung a dalaga a magbantay ten pintuwan, sakay
pinasaddap na ti Pedro.

17Kinagi nen katulung a dalaga a mdgbantay ten
pintuwan kanni Pedro, “Awan beman essa ka ten
disepulus hidi ni tolayid a iyan?”

“Awan,” tadbbig ni Pedro.

18 Nagnamu en alipin hidi sakay ten guwardiya
hidi gapu maddagnen, nagtakndg hidi sakay
nagindu. Kaguman di ti Pedro a nékpagindu.

Tinanung nen Kapunuwan a Padi ti Jesus
(Mt. 26:59-66; Mc. 14:55-64; Lu. 22:66-71)

19 Tinanung nen kapunuwan a padi ti Jesus
tungkul ten disepulus na hidi sakay ten itattoldu
na. 20 Tummabbig ti Jesus, “Awandk ti inlihim ten
tolay hidi, pirmiyak a magtoldu ten sinagoga hidi
sakay ten Templo nen Judio hidi. Awanak ti kinagi
a palihim.

21 Bakin sikdn i tanungdn muwid? Tanungdan
moy en tolay hidi a nakasanig dikoku; tukoy di ni
anya en kinagi ku.”

22 Pakkakagi na, ay dinapang siya nen essa ten
magbantay hidi a ked haud. “Bakin tinabbig mu ti
kona haan en kapunuwan a padi?” tanung na.

23 Tindbbig siya ni Jesus, “Ni nagupusdk ti
madukas, patunayan mu! Peru ni tatarudan en
kinagi ku, bakin dinapangak mu?”

24 Ti Jesus a nakapungu palla ay impeangay ni
Anas kanni Caifas, en kapunuwan a padi.

Ruway a Impamen ni Pedro ti Jesus
(Mt. 26:71-75; Mc. 14:69-72; Lu. 22:58-62)

25 Mentras a ked palla haud ti Simon Pedro a
magindu, ay tinanung di siya, “Awan beman essa
ka bi ten disepulus hidi ni tolayid a iyan?”

“Awan!” tabbig ni Pedro.

26 Tinanung bi siya nen essa ten alipin hidi nen
kapunuwan a padi, pensan nen lallaki a tinigpas ni

Pedro ti bangbang, “Awan beman siko en neta ku a
kaguman ni Jesus ten lugar a pagmulaan ti Olibo?”

27 Impamen ni Pedro a ruway ti Jesus, sakay
bigla bi a nagtarakket en manok.

Inyangay di ti Jesus kdnni Pilato
(Mt. 27:1-2, 11:14; Mc. 15:1-5; Lu. 23:1-5)

28 Sapul ten bilay ni Caifas, ay inyangay di ti
Jesus ten palasyu nen gubernador. Dimadimang
dan dikona nangyari iyud. Awan summaddap
en pinunu hidi nen Judio hidi ten palasyu nen
gubernador, tanni awan hidi mebilang a awan
karapatdapat a kuman ten Piyesta nen Aldew nen
Pagtalib.

29 Kaya ti Pilato a gubernador ay linumuwas
sakay kinagi na, “Anya i mebintang moyid ti to-
layid a iddi?”

30 Tummabbig hidi, “Ni awan siya naggamet ti
madukas, ay awan mi siya iyangay dikomu.”

31 Kinagi ni Pilato dikodi, “Ikuyug moy siya
sakay hatulan ayun ten kautusan moy.”

Tummabbig en Judio hidi, “Awan kami ti ka-
pangyariyan a humatul ti kamatayan ten deya-
man.”

32 (Nangyari iyad tdnni matupad en kinagi ni
Jesus tungkul ten paraan nen kakkatay na.)

33 Summadddp a ruway ti Pilato ten palasyu
sakay dinulawan na tiJesus sakay kinagi na, “Siko
beman en hari nen Judio hidi?”

34 Tummadbbig ti Jesus, “Siko beman i nakaisipid
ti tanungid a iyan, oni tehud a nagkagi dikomu?”

35 Tummabbig ti Pilato, “Judiowdk beman? Ka-
banuwan muwen hidi sakay en pinunu hidi nen

padi hidi i ndng-angayid dikomuhaddi. Anyabeman
ginamet muwid?”

36 Tummdbbig ti Jesus, “En kahariyan ku
ay bakan a ked ti munduwiday. Ni ked ti
munduwiday i kahariyan kuwid, ay insurugak
dan nakuwan nen disepulus ku hidi sakay awandk
nakuwan netokyon ten Judio hidi. Peru bakan a ti
munduwiday i kahariyan kuwid!”

37“Ni konahud, essa ka a hari?” kagi ni Pilato.

Tummabbig ti Jesus, “Siko dan en nagkagi a
hariyak. Iyan dahilanid ni bakin neenakak sakay
ummangay ti munduwiday: tanni ipangaral en
tungkul ten katutuhanan. Magsanig dikoku en
deyaman a ked ten katutuhanan.”

38 Kinagi ni Pilato dikona, “Anya beman i katu-
tuhananid?”

Hinatulan a Matay ti Jesus
(Mt. 27:15-31; Mc. 15:6-20; Lu. 23:13-25)

Pakkakagi na ay lummuwas a ruway ti Pilato
sakay kinagi na ten Judio hidi, “Awandk ti ketan
a kasalanan ti tolayidi.

39 Peru ayun ten kaugaliyan moy, ay dapatak a
magpalaya ti essa a piresu ten Aldew nen Pagtalib.
Gustumoy beman a palayadn ku en Harinen Judio
hidi?”

40 Namagpdkrawan hidi a ruway, “Bakdn a siya,
nan ti Barrabas!” (Ti Barrabas ay essa a tulisan.)

19

1 Kaya pinaalap ni Pilato ti Jesus sakay pinala-
tigu na.

2En sundalu hidi ay nangalap ti masaet a mula,
ginamet di a kurona, sakay ingkurona di kanni
Jesus. Sakay binaduwan di siya ti inubi.

3 Balang essa ay umadeni dikona sakay inusek
di a binati, “Mabuhay en Hari nen Judio hidi!”
Sakay dinaddapang di siya.

4 Lummuwas a ruway ti Pilato sakay kinagi
na dikodi, “Iyatubeng ku siya dikomoy tanni
matukuyan moy a awanak ti netan a kasalanan
na!”

5 Sakay inluwas di ti Jesus a tehud a kurona
a saet sakay nakabadu ti inubi. Kinagi ni Pilato
dikodi, “Malasan moy siya!”

6 Pakketa dikona nen pinunu hidi nen padi hidi
sakay nen guwardiya hidi ay nagpakrawan hidi,
“Ipaku siya ten kudus! Ipaku ten kudus!”

Kinagi ni Pilato dikodi, “Alapan moy siya, sakay
bahala kam a mangpaku dikona, gapu awanak ti
ketan a kasalanan na.”

7Tummabbig en Judio hidi, “Ayun ten kautusan
mi ay dapat la siya a matay, gapu magkukunwari
siya a Anak nen Diyos.”

8 Dikona masanig ni Pilato en kinagi di ay
neantingan siya ti hustu.

9 Summddddp siya a ruway ten palasyu sakay
tinanung na ti Jesus, “Taga-hadya ka beman?”
Peru awan tummabbig ti Jesus.

10 Kinagi a ruway ni Pilato, “Umdd ka beman a
makpagguron dikoku? Awan mu beman tukoy a
maari taka a palayaan oni pepaku ten kudus?”

11 Tummadbbig ti Jesus, “Kaya mu la magamet
iyan ay gapu impagkaluub nen Diyos dikomu i

kapangyariyanid a iyan, kaya mas madaggi en
kasalanan nen nang-angay haddi dikoku.”

12 Dikona masanig iyad ni Pilato, ay lalu na a
ginustu a palayadan ti Jesus. Peru nagpdakrawan
en tolay hidi, “Ni palayaan mu tolayid a iydn,
ay awan ka amigu nen Emperador! Deyaman
en magkukunwari a hari ay kalaban nen Emper-

ador.” o ) )
13 Pakkasanig ni Pilato ay inluwas na ti Je-

sus, sakay ndggetnud ten pdaghatulan, ten lugar a
kakkagiyan a, “En Plataporma” (Gabata ten upos ni
Hebreo).

14 Aldew tenhud nen Paghanda para ten Piyesta
nen Pagtalib, sakay magalasdosi dan ten tanghali.
Kinagi ni Pilato ten Judio hidi, “En hari moy
dannid!”

15 Pummadkraw hidi, “Bunuwan siya! Bunuwan!
Ipaku ten kudus!”

“Pepaku ku beman ten kudus en hari moy?”
tanung ni Pilato. Tummabbig en pinunu hidi nen
padi hidi, “Awan kami ti hari nan en Emperador

la!”
16 Kaya inyatdd ni Pilato dikodi ti Jesus tanni

pepaku ten kudus.

Impaku ti Jesus ten Kudus
(Mt. 27:32-44; Mc. 15:21-32; Lu. 23:26-43)
Inalap di ngani ti Jesus.
17Kaya lummuwas siya a babdklay na en kudus
na, tamu ten lugar a ngangngaranan a, “Lugar ni
Bungu” (Golgota ten upos ni Hebreo). 18 Kdddemat
haud, ay impaku di siya ten kudus a kaguman
nen duwwa pa. Essa ten kawiri na sakay essa ten
kawanan na, nagditdngngaan di ti Jesus.

19 Nagsulat ti Pilato ti kona hdaddi sakay
impedatton na ten kudus: “TiJesus a taga-Nazaret,
en Harinen Judio hidi.”

20 Nesulat iyad ti upos ni Hebreo, Latin, sakay
Griego sakay makpal ten Judio hidi en nakabasa
haud, gapu adeni ten banuwan en lugar a
nangpakuwan di kanni Jesus.

21 Kaya kinagi nen pinunu hidi nen padi hidi
kanni Pilato, “Dyan mu isulat a Harinen Judio hidi
nan, ‘Kinagi ni tolayid a iddi a, Sikdn en Hari nen
Judio hidi.’ ”

22 Tummabbig ti Pilato, “Ni dnya nesulat kuwid
ay awan dan ti makapangbagu.”

23 Dikona nepaku dén nen sundalu hidi ti Je-
sus, ay inalap di en badu na a malayon sakay
pinagappat di, essa ten kada sundalu. Inalap di bi
en badu na a pangdisalad; iyad ay awan ti dirop
buu sapul disunu hanggan ten dibabbi.

24 Namagguron en sundalu hidi, “Dyan tam
pisadan iyad;, magbunutan kitam dalla para
matukuyan tam ni kandeya iyad a meangay.”
Nangyari iydd tanni matupad en nesulat ten
Kasulatan a,

“Naghati-hati di en badu ku;
sakay nagbunutan hidi ni deya magkaowid
ten badu ku a malayon.”
Kona ngani haud en ginamet nen sundalu hidi.

25 Mdagtaknag ten kasadat nen kudus ni Jesus
en ina na, sakay en kapatkaka nen ina na a ti
Maria a kabinga ni Cleopas. Ked bi haud ti Maria
Magdalena.

26 Dikona ketan ni Jesus en ina na, sakay en
mahal na a disepulus a kasadat nen ina na ay
kinagi na, “Ina ku, siya dan iydn anak muwid!”

27 Sakay kinagi na bi ten disepulus na, “Siya
dan ina muwid!” Sapul haud ay pindgyan dan nen
disepulus ti Maria ten bilay na.

En Kdkkatay ni Jesus
(Mt. 27:45-56; Mc. 15:33-41; Lu. 23:44-49)

28 Kattapos ni iyad, ay tukoy ni Jesus a natupad
dan atanan a bagay. Sakay para matupad en
kasulatan ay kinagi na, “Mauwawak!”

29 Tehud a essa a malukung haud a putat ti
maapsot a alak. Insawsaw di haud en essa a
damit, sakay inggalot ten pinget nen isopo sakay
impasdapsdp di kanni Jesus.

30Dikona masdpsdp niJesus en alak ay kinagina,
“Natapos dan!” Dummukug siya sakay nabagsutan
ti angas.

Pinika nen Sundalu en Wares ni Jesus

31 Tenhud ay Aldew nen Paghanda, sakay awan
gustunen Judio hidi a ked la ten kudus en bangkay
hidi ten Aldew nen Kdimang (gapu dakila en Aldew
nen Kaimang). Kaya inagid di kanni Pilato a ipapi-
lay na en pepengkel nen ndgkepaku hidi ten kudus,
sakay ibutan haud en bangkay hidi.

32Ummangay ngani haud en sundalu hidi sakay
pinilay di en pengkel nen duwwa a nepaku a
kasabay ni Jesus.

33 Peru kdadeni di kdnni Jesus sakay netan di a
patay dan siya, ay awan di dan pinilay en pengkel
na.

34Peru essa ten sundalu hidi en nangpika kanni
Jesus ten wares na, sakay bigla bummulos en digi
sakay ten dinom.

35 En naketa hdddi en magpatunay sakay en
patunay na ay tatarudan. Tukoy na a magkagisiya

ti tatarudan tanni maniwala kam.
36 Nangyari atananid a iyad tdnni matupad en

kinagi nen kasulatan a, “Awan ti mabungal maski
ni essa ten tulang na hidi.”
37 Sakay nakagi bi ten iba a bahagi nen kasula-

tan a, “Aelingdn di en pinika di.”

En Pdgldbbdng kdnni Jesus
(Mt. 27:57-61; Mc. 15:42-47; Lu. 23:50-56)

38 Kattapos ni iyad, ay ti Jose a taga-Arimatea ay
ummangay kanni Pilato tdnni mak-agid ti permisu
a maalap en bangkay ni Jesus. (Ti Jose ay essa a
disepulus ni Jesus, peru sekretu la ngani gapu ten
anteng na ten Judio hidi.) Sakay pinayagan siya ni
Pilato; kaya inalap na en bangkay ni Jesus.

39 Nakkuyug dikona ti Nicodemo, tehud a tawid
a pagpasarrub a manga-tallu a pulu a kilu nen
pinaghalu a mira sakay aloe. (Siya en angay
nakpagguron kanni Jesus ten gibi.)

40 Tnalap di en bangkay ni Jesus, sakay
pinasarruban di mentras a balutan ti damit a
lino, ayun ten kaugaliyan nen Judio hidi.

41 Ten nangpakuwan di kdnni Jesus ay tehud a
padgmulaan, sakay tehud haud a essa a bigu a
paglabbangngan a awan palla naglalabbangngan.

42 Gapu tenhud ay saldew dalla bagu a Piyesta
sakay gapu adeni la en paglabbanggan, ay haud di
dan a inlabbang ti Jesus.

En Kakkabiyag a Ruway ni Jesus
(Mt. 28:1-8; Mc. 16:1-8; Lu. 24:1-12)

1 Nadid, pagdemlag palla ten aldew nen Simba,
ay ummangay dan ti Maria Magdalena ten
paglabbangngan. Dinemattan na a negulung dan en
batu a siradu nen pintuwan nen paglabbangngan.

2Gapu haud, ay gummadggenan siya a ummangay
kande Simon Pedro sakay ten disepulus a mahal ni
Jesus, sakay kinagi na dikodi, “Inalap di en Pangi-
noon ten paglabbangngan sakay awan mi tukoy ni
hadya i nang-angayan diyid!”

3 Kaya ti Pedro sakay ten disepulus a mahal ni
Jesus ay ummangay ten paglabbangngan.

4 Parehu hidi a gummadggenan peru ti Pedro ay
nadipalonguwan nen kaguman na a disepulus.

5 Summedip siya ten disalad sakay netan na en
damit a lino a dumaddatton haud, peru awan siya
summaddap.

6 Kasunud na a dummemat ti Simon Pedro
sakay diretsu a summaddap ten paglabbangngan.

Netan na en damit hidi a lino,

7sakay ten damit a imbalut di ten ulu ni Jesus.
Awan iyad kaguman nen damit hidi a lino, nan
nehiwalay a nakappel ten tapat nen pappagyanan

a.

8 Summddddp bi en disepulus a dipalongu a
dummemat; netan na iyud sakay naniwala siya.

9 (Awan di palla naintendiyan en nakasulat ten
kasulatan, a kailangan a mabiyag a ruway ti Je-
sus.)

10 Sakay nagsoli en disepulus hidi ten bilay di.

Pummeta ti Jesus kanni Maria Magdalena
(Mt. 28:9-10; Mc. 16:9-11)

11 Ti Maria ay madagtakndg a magsasangitdn ten
luwas nen paglabbangngan; dummukug siya sakay
summedip disalad.

12 Sakay tehud siya a netan a duwwa a anghel
a maggetnud ten nangdattonan di ten bangkay ni
Jesus, en essa ay ked ten doluwan na sakay en essa
bi ay ten doyadan na. 13 Tinanung di ti Maria,
“Bakin magsanget ka?” Tummabbig siya, “Inalap
di en Panginoon ku, sakay awan ku tukoy ni hadya
i nang-angayan diyid.”

14 Lummingat siya pakkakagi na, sakay netan na
ti Jesus a magtaknag haud, peru awan na natenggi
a tiJesus iyud.

15 Tinanung siya ni Jesus, “Bakin magsanget
ka? Deya aryokdn muwid?” Akala ni Maria ay
siya en maggalaga ten kamulaan, kaya kinagi na,
“Maistu, ni siko i nangalapid dikona ay kagbiyan
pay a itoldu dikoku ni hadya nang-angayan muwid
ta angen ku.”

16 “Maria!” kagi ni Jesus.

Ummatubeng siya sakay kinagi na, “Raboni!”
gustu naid a kagiyan ay “Maistu.”

17 Kinagi ni Jesus, “Dyandk mu tawidan, gapu
awanak palla nakaangay ten Ama. Nan, angay
ka ten kakkapatkaka ku hidi sakay kagiyan mu a
soliyak dan ten Ama ku sakay ten Ama moy bi, ten
Diyos ku sakay ten Diyos moy bi.”

18 Kaya ummangay ti Maria Magdalena ten dis-
epulus hidi sakay kinagi na, “Netan ku en Pangi-
noon!” Sakay kinagi na dikodi en bilin ni Jesus.

Pummeta ti Jesus ten Disepulus na hidi
(Mt. 28:16-20; Mc. 16:14-18; Lu. 24:36-49)

19 Kéggibi na ti aldewid a iyud, ay namagipun-
ipun en disepulus hidi ni Jesus. Nakasiradu en
pintu nen bilay a namagipun-ipunan di gapu ten
anteng di ten Judio hidi. Dummemat ti Jesus sakay
tummaknag ten ditdngnga di. “Magkahud kam ti
kapayapaan!” kagi na.

20 Pakkakagi na, ay impeta na en lima na sakay
ten wares na. Tunay ti saya en disepulus na hidi
dikona netan di en Panginoon.

21 Kinagi ddmman a ruway ni Jesus dikodi,
“Magkahud kam ti kapayapaan! Ni konyadk a
inutusan nen Ama, ay kona bi hud, utusan takam

3 ”

22 Sakay dikona matapos na kinagi iyud, ay
inangassan hidi ni Jesus sakay kinagi na, “Tang-
gapan moy en Banal a Ispiritu.

23 Ni deya en patawadan moy ten kasalanan
di hidi ay pinatawad dan ngani; en awan moy
pinatawad ay awan ngani pinatawad.”

En Pdgduda ni Tomas

24 Peru ti Tomas a nginaranan di a Kambal, a
essa ten sapulu ay tiduwwa, ay awan haud dikona
dummemat ti Jesus.

25 Kaya kinagi dikona nen agum a disepulus,
“Netan mi en Panginoon!” Tummabbig ti Tomas,
“Awanadk maniwala hanggan awan ku ketan en
abbut nen paku hidi ten lima na, sakay mesulot
haud i guramat kuwidi sakay ten wares na.”

26 Kallipas nen walu a aldew, ay namagipun-
ipun a ruway en disepulus hidi; kaguman di ti

Tomas. Nakasiradu en pintu, peru summaddap ti
Jesus sakay tummaknag ten ditdngnga di. Kinagi
na, “Magkahud kam ti kapayapaan!”

27 Sakay kinagi na kanni Tomas, “Ilingan mu i
lima kuwidi hidi sakay isulot mu dan i guramat

muwen. Isulot mu dan bi i lima muwen ti wares
kuwidi. Dyan ka dan magduda, maniwala ka dan.”

28 Tummabbig ti Tomas, “Panginoon ku sakay
Diyos ku!”

29 Kinagi ni Jesus dikona, “Maniwala ka déan
beman gapu netandk mu dan? Pinagpala en mani-
wala hidi maski ni awanak di netan.”

En Paksa nen Libru

30 Todu padi a himala a ginamet ti Jesus a ne-
tan nen disepulus na hidi, peru awan nesulat ti
libruwid a iyad.

31 En nakasulat hidi haddi ay insulat tanni
sumampalataya kam a ti Jesus en Cristo, en Anak
nen Diyos, sakay tanni magkahud kam ti biyag ten
pamamag-itan na.

21

Pummeta ti Jesus ten Pittu a Disepulus

1 Nadid kattapos, ay pummeta a ruway ti Jesus
ten disepulus na hidi ten gilid nen Minalnu ti
Tiberias. Kona haddi en pangyayari:

2 magkaguman de Simon Pedro, Tomas a ng-
inaranan di a Kambal, Natanael a taga-Cana
Galilea, en anak hidiniZebedeo, sakay ten duwwa
pa a disepulus.

3Kinagi dikodi ni Simon Pedro, “Manilaggak.”

“Makkuyug kami,” kagi di.

Lummakad hidi sakay nagsakay ten abeng, peru
awan hidi ti nalap ti gibiyid a iyud.

4 Dikona pagdemlag dan, ay tummaknadg ti Jesus
ten gilid nen minalnu, peru awan siya natenggi
nen disepulus hidi.

5Kinagi na, “Anak, nakalap kam?”

“Awan,” tabbig di.

6 “Isaklad moy i pantiyen ti dandg ti kawanan ni
abingen, sakay makalap kam,” kagi ni Jesus.

Insaklad di ngani en panti sakay awan di
maguyud ten kakpal nen nalap.

7 Kinagi nen disepulus a mahal ni Jesus kanni
Pedro, “En Panginoon iyud!” Dikona masanig
iyud ni Simon Pedro ay nagbadu siya (gapu eklas
siya) sakay summegbu siya ten dinom.

8 En kaguman na hidi a disepulus ay umman-
gay ten dinapan, mdgsakay hidi ten abeng sakay
totoroy di en panti a todu a nalap. Awan hidi
masiyadu a adeyu ten dinapan manga siyam a
pulu a metrosla. 9Kdapet di ten dinapan ay naketa
hidi haud ti mabaga a genggeng a tehud a ikan a
inyapoy, sakay ti sabadit a tinapay.

10“Magtawid kam hdaddi ti ikanen a nalap moy,”
kagi ni Jesus.

11 Kaya summakay ti Simon Pedro ten abeng
sakay binerber na ten dinapan en panti a todu a
nalap a daddekal a ikan, datos ay ti limma pulu ay
ti tallu. Awan napisad en panti, maski sakonahud
ti kakpal en ikan.

12 “Kamon hadd ta magaramusal kitam,” kagi
ni Jesus. Essa man ten disepulus hidi ay awan ti
nangahas a magtanung dikona ni deya siya, gapu

tukoy di a siya en Panginoon.
13 Ummadeni ti Jesus, inalap na en tinapay
sakay inyatad na dikodi, kona bi hud en ginamet

natenikan. ] . .
14Tyad en katdllu a kappeta ni Jesus ten disepulus

na hidi sapul ten kakkabiyag na a ruway.

De Jesus ay ti Pedro
15 Kéattapos di a kumman, ay tinanung ni Jesus ti
Simon Pedro, “Simon, anak ni Juan, mahalak mu

beman nan hidi iddi?”
“Opo, Panginoon, tukoy mu a mahal taka,”

tabbig na.

Kinagini Jesus dikona, “Pakandn mu en babbadit
ku hidi a tupa.”

16 Tinanung siya a ruway ni Jesus, “Simon, anak
ni Juan, mahaldk mu beman?”

Tummabbig ti Pedro, “Opo, Panginoon, tukoy
mu a mahal taka.” Kinagi ni Jesus, “Alagaan mu
en tupa ku hidi.”

17 Katallu a ruway a tanung ni Jesus dikona,
“Simon, anak ni Juan, mahalak mu beman?”

Nalungkut ti Pedro gapu pentdllu dan siya a
tinanung ni Jesus ti: “Mahalak mu beman?”

Sakay tummabbig siya, “Panginoon, tukoy mu
atanan a bagay; tukoy mu a mahal taka.”

Kinagi ni Jesus dikona, “Pakandn mu en tupa ku
hidi.

18 pakatandaan mu: dikona anak ka palla, ay
siko en mangbadu ti sadili muwen sakay makaan-
gay ka ten gustu mu a angayan. Peru kallakay
mu, ay iyolnat mu i lima muwen sakay iba en
mangbadu dikomu sakay iyangay di ka ten awan
mu gustu.”

19 (Kinagi na iyad tanni ipakapospos na ni konya
a matay ti Pedro tanni maparangalan en Diyos.)
Kattapos, ay kinagi ni Jesus dikona, “Ariganndk
mu!”

En Disepulus a Mahal ni Jesus

20 Lummingat ti Pedro sakay netan na a
umunonud en disepulus a mahal ni Jesus, en
summandig ten rakaw ni Jesus dikona mangapon
hidi sakay nagtanung, “Panginoon, deya en
mangtokyon dikomu?”

21 Dikona ketan siya ni Pedro, ay tinanung na ti
Jesus, “Panginoon, anya biimangyariyid dikona?”

22 Tummadbbig ti Jesus, “Ni gustuwan ku a
mabiyag siya hanggan kdssoli ku, anya nadid
dikomu? “Arigannak mu!”

23 Kummalat ten kakkapatkaka hidi en bareta a
awan matay i disepulusid a iyad, maski awan
kinagi ni Jesus a awan siya mata-matay nan, “Ni
gustuwan ku a mabiyag siya hanggan ten kassoli
ku, dnya nadid dikomu?”

24 Siya ngani en disepulus a mangpatunay
tungkul ti bagayid a hidi iyad; siya bi en nangsulat
ti iyad, sakay tukoy mi a tatarudan en pagpatunay
na.

Katapusan

25 Sakay todu pa a ginamet ti Jesus a ni isulat a
atanan, ay ti pangileng kuwidi ay awan meubus
maski ti buuwiday a mundu en libru hidi a mesu-
lat.

